
 Сьмех заўсёды дапамагае ў  цяжкіх сыту-
ацыях. Як казаў  адзін ведамы гу марыст –
чым горай жывем, тым болей жартуем. Кра-
савік пачынаецца з дня сьмеху. А ў  нас ён
займае аж два дні. Ня толькі першага, як ў
у сім сьвеце, а яшчэ і другога. Да таго ж на
другі дзень в ідавочны пераход у  чорны гу-
мар. Гэтая дата абвешчаная днём яднаньня
народаў  Белару сі і Расеі. Зь якім канкрэтна
народам шматнацыянальнай фэдэрацыі нас
яднае гэты дзень, сказаць цяжка. Можа гэта
расейцы, а мо’ чачэнцы... А можа ўсе разам...
Але гу мар відавочны. Мы яднаемся з тымі,
хто ваюе паміж сабою. Вайны ў нас, напэў-
на, даўно не было. Ну, а з гумарам усё ў нор-
ме. Ёсьць. Каб толькі, ня дай Божа, гэты
сьмех бокам ня выйшаў. Трэба помніць, што
месяц красавік толькі пачынаецца зь дня
сьмеху, а сканчаецца ён вальпу ргіевай ноч-
чу.

 Неяк наду малі аматары гэтага вось дня
яднаньня зьберціся ў Гародні, каб што-коле-
чы прыдумаць з паў тарэньнем “славутага”
маўклівага сойму. Маўляў, замала інтэгра-
цыі. Але не прыехалі. Можа самыя ня вераць
у такую пэрспэктыву, а мо’ спалохаліся чаго.
Бо напярэдадні іх прыезду, па цэнтральнай
ву ліцы Гародні, вайсковым маршам прайшлі
белару скія патрыёты арганізацыі “Край”.
Улады адразу  паднялі на ногі слу жбы, якія
самыя мусяць паводле свайго статусу змагац-
ца за захаваньне сувэрэнітэту. На гэты раз
яны змагаліся су праць тых, хто выйшаў пад
лёзунгамі за незалежнасьць. Сілы былі ня-
роў ныя, дый бойка адбылася не паводле
джэнтэльмэнскіх правілаў. Адныя з сваёй ве-
раю, іншыя з спэцсродкамі. Але на маю ду м-
ку, парамаглі першыя. Бо кожны год гарад-
зенцы праходзяць шляхам краёў цаў, каб у ша-
наваць іх чыстую і бескарысную ахвяру ў імя
Белару сі. Гэты год ня стаў выняткам. Бел-
чырвона-белыя кветкі зноў  леглі на тым мес-
цы, дзе былі лу жыны крыв і, пралітыя пат-
рыётамі.

   Дый наагу л, гарадзенцы мала ўвагі
зьвярнулі на дзень яднаньня. Былі клопаты
куды важнейшыя і прыемнейшыя. Хрысьці-
яне рыхтаваліся да найвялікшага сьвята –
Пасхі. І паводле Юльянскага, і паводле Гры-
гарыянскага календароў яна прыпала сёле-
та на красавік. Дзясяткі гадоў панаваньня ан-
тыхрысьціянскай ідэалёгіі не змаглі выніш-
чыць у нашага чалавека Веры. Усё вяртаец-
ца на свае колы. Тысячы людзей урачыста
ішлі па ву ліцах Гародні з асьвечанымі вер-
бачкамі, а пасьля зь велікоднымі яйкамі.
Віншавалі адзін аднаго, шчыра радаваліся
Хрыстоваму  Ўскрошаньню. Цэрквы і кась-
цёлы віталі найвялікшы дзень урачыстымі
службамі і мэлёдыяй званоў. А на цэнтраль-
ным пляцы хмура пазіраў на ўсё гэта пану-
ры бронзавы балван Леніна. Не ўдалося яму
пры жыцьці зруйнаваць усе Храмы, зьвесьці

  У Багдадзе ўсё спакойна
з чалавечых душаў  цягу да Сьвятога. Пась-
лядоўнікі яго ку льту  і сёньня стараюцца за-
хаваць прыдуманую ім “мараль”, “вынайд-
зеныя” ім новыя сацыялістычныя “каштоў -
насьці”. Некалі, у  1918 годзе, яго служака
Троцкі, перад шту рмам Казані, захапіў
Сьвіярск. Разрабаваў шы Храм і пазьдзека-
ваўшыся з Мошчаў  сьвяцьбіта Германа, на-
ду маў ся паставіць новы сымбаль. Памеры
помніку  атрымаў  ад самога кіраўніка прале-

тарскай рэвалюцыі – пяць аршынаў. Хеплінг
Келер, відоўца тых падзеяў, апісвае ўрачыс-
тае адкрыцьцё помніку. Верхавод з гонарам
расказаў, што выбіралі з трох кандыдатур:
Люцыпара, Каіна і Юды-Хрыстапрадаў цы.
Перамог Юда. Яму  і паставілі помнік. Пась-
ля став ілі помнікі тым, хто прадаў  свайго
роднага бацьку, папросту заклаў яго, насту-
каў. Яшчэ тым, хто аддаваў загады аб маса-
вых расстрэлах. Ну, а пасьля сьмерці “пра-
вадыра пралетарыяту ”, дваранскага паход-
жаньня, помнікі сталі став іць пераважна яму.
Нават Юду  зьнялі. Хіба палічылі Ульянава
яшчэ больш вартым. Гісторыя ведае такія вы-
падкі, калі ву чань перасягаў настаўніка. Вось
стаіць ён і ў  старажытнай Гародні, даглед-
жаны, пачышчаны, з бліскучымі літаркамі.
Але людзі, іду чы ў  Храм на Вялікоднае на-
бажэнства, больш не ўзіраюцца ў  яго бок.
Дык якой трасцы ён стаіць?

   Можа таму  ён і стаіць, што кіраў нікі
хрысьціянскіх дзяржаў  еду ць у  гэтыя вялі-
кія для хрысьціянаў  дні на саміт СНД ў  Ду-
шанбэ. Што ў Беларусі была скарочаная коль-
касьць выходных дзён для хрысьціянскіх
сьвятаў, але сьвяткуецца дзень кастрычніц-

кага перавароту, пасьля якога белару скімі
землямі гандлявалі як дробнаю манэтаю. Бо
ліквіду юцца дру каваныя выданьні і грамад-
зкія арганізацыі. Зараз пад пагрозаю зак-
рыцьця яшчэ адна арганізацыя - гарадзенс-
кая “Рату ша”. А змагацца супраць грамадзкіх
арганізацыяў - гэта змагацца супраць грамад-
зтва. Прынамсі, су праць пэў нае яго часткі.

   Глядзеў  гэты балван, як на белару скай
зямлі, пасьля Чарнобыльскай аварыі, людзей
выгналі на першамайску ю дэманстрацыю,
пад радыёактыў нае выпраменьваньне.
Глядзіць, як на людзкіх магілах у Курапатах
бу ду юць катэджы. А абаронцаў месца спа-
чыну  нявінна забітых су айчыньнікаў разга-
няюць...

   А можа сёньняшняя ў лада дзеіць з прын-
цыпу, што героі патрэбныя толькі ў  часы не-
бясьпекі для яе. У іншы час яны для яе са-
мыя небясьпечныя.

   Нельга не нагадаць, што трэцяга траў ня
су сьветнае грамадзтва, штогод, сьвятку е
дзень свабоды друку. Ён для нас вельмі сым-
балічны, бо супадае з днём прыняцьця кан-
стыту цыі 1791-га году. Але чамусьці менав і-
та ў  нас, афіцыйна сьвяткуецца савецкі яшчэ,
дзень дру ку, які прыпадае на дзень нарад-
жэньня) Карла Маркса. Віктар Івашкев іч, га-
лоўны рэдактар газэты “Рабочы”, су стрэне
свой прафэсійны дзень зьняволеным. Паго-
неў цы Мікола Маркев іч і Павал Мажэйка,
пад пільным наглядам. Праў да ўжо ў  Га-
родні. Паўла Мажэйку калегі, выявіўшы са-
лідарнасьць, абралі старшынём гарадзенскай
філіі беларускай асацыяцыі жу рналістаў. Але
гэта ня можа замяніць тае творчае працы ў
газэце, якую зьліквідавалі і якая мела свайго
чытача, свой твар.

   Цэлы шэраг журналістаў сустрэнуць гэ-
тае сьвята ня маючы працы праз закрыцьцё
газэтаў, дзе яны працавалі. Затое афіцыйныя,
дзяржаўныя журналісты, усе пры акладзе.
Можа дзень свабоды друку  проста будзе ім
днём усьведамленьня таго, што яны пішу ць
і гавораць, каб зразумець галоўнае - хто зь іх
жу рналіст, а хто проста рупар прапаганды.
Бо яшчэ зу сім нядаўна галоў най іх тэмаю
была вайна ў Іраку. Этэр проста трашчаў. А
зараз, як быццам таго Іраку няма наагул. Гэ-
так сама крычалі ў  адзін голас, што амэры-
кынцы ня здолеюць наладзіць парадку, што
ў іх зямля будзе гарэць пад нагамі, што прый-
ду ць сьмяротнікі і ўсіх падарвуць. І, галоў-
нае, што іракцы да апошняга бу ду ць гінуць
за Садама. А зараз не стае духу сказаць, што
ў Іраку адчыніліся школы, што мноства люд-
зей ня хочу ць, каб войскі кааліцыі ху тка пак-
ідалі краіну, што дзеці з жаў нерамі гуляюць
у футбол... Словам, не стае нават адвагі ска-
заць усяго колькі слоў : у Багдадзе ў сё спа-
койна. Пэўна ж, параўнальна. Перш-наперш
параўнальна зь Беларусьсю.

Віктар Сазонаў

старонка рэдактарамесяц за месяцам

 Пшэмыслаў Фенрых: галоўнае для вас -

будаваньне сьведамасьці людзей
У канцы красавіка на Гарадзеншчыну з польскага Шчэціну зноў прыехаў Пшэмыслаў

Фенрых, прадстаўнік Заходнепаморскай філіі Фонду разьвіцьця мясцовай дэмакратыі. На
гэты раз з групай харцэраў, якая разам зь беларускай моладдзю зьдзейсьніла краязнаўчы рэйд
па Наваградчыне. Пан Пшэмыслаў добра ведамы ў Беларусі праз сваю руплівую адукацыйную
працу разам з нашымі грамадзкімі арганізацыямі, у тым ліку з “Фондам Льва Сапегі”.
Прапануем  пагляд на беларускія праблемы вачыма ветэрана легендарнай польскай
Салідарнасьці.
- Чаму вы, будучы палякам, абралі

для супрацы ўсходні кірунак: Беларусь,
Украіну, Казахстан? І, галоўнае, чаму
менавіта Беларусь?

- Калі ідзецца пра Казахстан, то Ка-
захстан быў  пэў ным выняткам у маіх дзе-
яньнях, таму  паку ль што не хацеў  бы ства-
раць пра гэта нейкае ідэалёгіі. Што ж да
супрацы зь Беларусьсю і Ўкраінай, то ма-
тывацыі досыць падобныя. Першая маты-
вацыя – гэта матывацыя салідарнасьці.
Мы, палякі, вельмі шмат дапамогі атры-
малі ад розных краінаў, асабліва з Захаду:
ад Амэрыкі, Францыі, Нямеччыны, у гады
Салідарнасьці. У час ваеннага станов іш-
ча яны перадалі нам вельмі шмат ведаў,
уменьняў, падтрымалі нас фінанасава, каб
мы змаглі зьмяніць нашае паспольства ў
бок грамадзянскае су польнасьці.  Як мы
выкарысталі гэту ю дапамогу - так выка-
рысталі, але мы яе атрымалі. І гэта была
значная помач. Мы ня му сім аддаваць яе
на Захад: навошта? Мы можам зь імі суп-
рацаваць, можам быць партнэрамі, але
гэта ня спосаб выказаць удзячнасьць. Вы-
казаць у дзячнасьць мы можам там, дзе
нехта цяпер патрабу е дапамогі, супрацы,
падтрыму. Кірунак нашай абавязковае са-
лідарнасьці, як мне здаецца, - Усход. Гэта
Украіна і, перадусім, Белару сь.

Дру гая матывацыя – тая, яку ю я назы-
ваю матывацыяй Рэчы Паспалітае. Некалі
мы, добра ці кепска, стварылі адну  дзяр-
жаву, Рэч Паспалітую, краіну  многіх на-
родаў. Хай яна была недасканалая, але гэта
наш су польны гістарычны дом: палякаў,
белару саў  (называных тады ліцьв інамі),
таксама летув ісаў, украінцаў, жыдоў... Зап-
раўды шматнацыянальная Рэч Паспалітая.
Для розных жыхароў  яна, па-рознаму, але
была Бацькаўшчынай. Гэту ю спадчыну
варта захоўваць - у  ёй ёсьць нешта насам-
рэч велічнае. І вялікая навука. Я маю та-
ку ю сваю, вельмі асабовую ідэю, што кож-
ны спадкаемца тае Рэчы Паспалітае мае
права, на ў сёй яе былой тэрыторыі, пачу -
вацца, як дома. Але права трэба ствараць.
Трэба нешта рабіць, каб людзі не застава-
ліся чу жакамі. Трэба ствараць розныя
формы су працы. Трэба проста ладзіць сяб-
роўства, ламаць тыя стэрэатыпы, што паў-

сталі за пэў ны
час. І гэтая ма-
тывацыя, вельмі
в ажная  для
мяне.

Трэцяя маты-
вацыя –чыста
польская, такса-
ма важкая . Я
лічу, што мы, па-
лякі, на Ўсходзе
пав інны межа-
ваць зь  Бела-
ру сьсю і Ўкраі-

най. У нас ёсьць яшчэ адзін у сходні су -
сед, я спадзяюся, сяброўскі, Расея. Але зь
ёю мы б хацелі межаваць там, дзе цяпер
праходзіць мяжа, г. зн. каля Калінінграду,
а ня там, дзе мяжуем зь Беларусьсю.

-  Якія акалічнасьці працы менав-
іта ў Беларусі і чым яны розьняцца ад
украінскіх, ад польскага досьведу?

- Напэўна, падставоваю розьніцаю
ёсьць канечнасьць будаваньня нацыяналь-
нае сьведамасьці, моўнае сьведамасьці.
Паляка заў сёды дзів іць, што, калі прыяз-
джаеш у  Белару сь, дык бачыш: дамінуе ра-
сейская, а не беларуская мова. Гэтая розь-
ніца досыць важная, бо яна датыкае най-
падставовейшае рэчы. Падобна і ў  Украі-

не. Розьніца толькі ў  тым, што там ёсьць
тэндэнцыя, і зьверху, і зьнізу , гэта
зьмяніць. Як у лады, так і людзі, зь якімі
су стракаемся, вельмі хочу ць, каб украінс-
кая мова была моваю супрацы. А ту т -
зьверху адбываецца працэс ру сіфікацыі.
Для нас гэта дзіўна і цяжка зразу мела.

З свайго боку  скажу: беларуская мова
мне вельмі падабаецца. Але важней ня
гэта. Рознасьць моў  наагу л вялікая вар-
тасьць. Яна можна ўспрымацца як у склад-
неньне камунікацыі, пэўна так і ёсьць, за-
тое дазваляе выразіць некаторыя рэчы
інакш, багацей. Кожная мова нібы канцэн-
тру ецца на розных рэчах. Кажу ць, эскімо-
сы для панятку  “сьнег” маюць за 80 слоў,
а мы маем “сьнег” і ў сё, праў да? Затое мы
маем у вагу  на іншыя рэчы, дарагія ў жо
для нас.

Дру гая прычына, падобная да польска-
га досьведу  – гэта наяў насьць многіх
дробных асяродкаў, зь якімі нам даводзі-
цца су працаваць. У нас у  Польшчы, на
шчасьце, быў пэрыяд Салідарнасьці, калі
нас было 10 мільёнаў ў  адной арганізацыі.
І, дзякуючы таму, што нас было так шмат,
мы змаглі зрабіць у  Польшчы радыкаль-
ны пералом. Ту т мы розьнімся. Мы ня ба-
чым такой супольнасьці за ў сходняю мя-
жой. Але мы падобныя тым, што гэтыя 10
мільёнаў у  Польшчы ўжо даўно распалі-
ся на процьму  розных кіру нкаў  і гру по-
вак. Зь іншага боку, розьніца паміж
польскім і белару скім досьведам, пры-
намсі, як мне падаецца, у  тым, што ту т, у

Зь біяграфіі: Нарадзіўся ў Пазнані. У  пачатку 1970-ых – актыў-
ны ўдзельнік гэтак званага пілігрымкавага руху, ня раз звальнялі па-
водле палітычных прычынаў з працы. Вёў асьветную работу, выда-
ваў бюлетэні. Быў сябрам Прэзыдыюму Салідарнасьці ў Заходнім Па-
мор’і, выдаўцом газэты-штотыднёвіка (выйшла 100 нумароў, накла-
дам каля сто тыс. кожны). У час ваеннага становішча быў зьняво-
лены ў вязьніцу на 11 месяцаў. Пасяьля працаваў дыяцэзіяльным ка-
рэспандэнтам пры касьцёле. Адзін з ствараньнікаў, потым старшы-
ня Шчэцінскага клюбу каталікоў. Быў дырэктарам Шчэцінскіх ра-
дыё і тэлевізіі. З 1991 году працуе ў FRDL. У 1998-2002 радны гораду
Шчэцін, старшыня камісіі адукацыі. З 1995 працуе зь беларускімі
недзяржаўнымі арганізацыямі. Жонка – настаўніца, у сям’і – 5 да-
чок, а таксама  сын, якога два гады таму ўзялі зь дзіцячага дому.

(заканчэньне на с.4)

надзённая гутаркаасоба

гэтых асяродках, хоць бы ў вас, я бачу  знач-
на больш гэткага добрага патрыятызму. Ця-
пер у Польшчы патрыятызм часьцей за ў сё
наагу л не выяўляецца – моладзь кажа: “Я
не патрыёт, бо ня маю нічога су праць ук-
раінцаў, немцаў, ці каго-іншага”. А калі я ім
кажу, што патрыятызм ня значыць быць су п-
раць некага, многія не разумеюць пра што
я. Гэта значыць - у  нашай польскай трады-
цыі ў жо зашмат разу меньня патрыятызму
толькі як абарончага працэсу. Зразумела, мы
мусілі бараніцца: ад германізацыі, расеіза-
цыі, але гэта ня добра. У Вас я бачу шмат
іншага: я люблю Беларусь, але гатовы сяб-
раваць з у краінцамі, летув ісамі, палякамі і
г. д. Гэта добра. У нас жа ўсьцяж абарончы
патрыятызм, і ёсьць такі касмапалітызм,
маўляў, “а Польшча ўжо ня мае значаньня”.

- Якім галоўным кірункам, мусяць
ісьці беларускія адраджэнцы.

- Ду маю, што найгалоўнейшы цяпер
кірунак – гэта інвэстыцыі ў моладзь, у вы-
хаваньне, у ку льтуру. Ту т, зрэшты, я пагад-
жаюся, галоўнае цяпер – адраджаньне, бу-
даваньне сьведамасьці людзей, у шырокім
разуменьні гэтага слова. Я не асабліва спад-
зяюся, што перамены ў  вас адбуду цца борз-
да, што гэтыя перамены зробіце вы,  хоць
вы яшчэ маладыя. Можа - вы, а можа і не.
Але трэба інвэставаць у  маладых людзей.
Яны гэта пэў на зробяць. Такім парадкам -
настаўнікі, моладзь, маладыя жу рналісты,
маладыя людзі. Трэба даваць ім шанцы, да-
памагаць з адукацыяй за мяжою. Частка зь
іх, напэў на, застанецца там і ня вернецца –
гэта няў хільная цана, але частка вернецца і
будзе ствараць. Пабудова кадраў на будучы-
ню – для мяне, абсалютная, найгалоў нешая
рэч.

- Якія шанцы маюць беларусы на
разьвіцьцё дэмакратыі, і якія пагрозы  ча-
каюць іх на гэтым шляху.

- Ду маю, што шанцы ў  вас ёсьць, бо
шанцы ёсьць заў сёды. Але, мярку ю, будзе
вельмі складана, трэба будзе пераадольваць
значныя цяжкасьці. Першая, падставовая,
цяжкасьць можа паўстаць з факту, што
паміж Польшчай і Беларусьсю будзе шчыль-
нейшая  – Шангенская - мяжа. Гэта праб-
лемны выклік. З аднаго боку, праз Польшчу
цяпер будзе выхад на ўсю Эўропу, ў Унію.
Зь іншага ж боку, гэта будзе мяжа сфэраў
уплыву, пэў на што цыв ілізацыяў. Зразуме-
ла, вы будзеце эвалюцыянаваць ў усходні
бок. Расейскія ўплывы бу дуць мацнець. Гэта
вялікая складанасьць. І ў сё ж мне падаецца,
што ў вас ёсьць вялізны патэнцыял самакі-
раваньня. Яго трэба парадкаваць. Пакуль ён
бляку ецца зьверху, але ён ёсьць. Я веру  ў
шанцы мясцовага самакіраваньня ў  Беларусі
і веру, што, калі  вы яго ўкараніце - самакі-
раваньне будзе эфэктыўнае і выніковае. Глы-
бока перакананы ў гэтым.

Гутарыў Віктар Сазонаў

(заканчэньне, пачатак - с.3)

   Беларускі народ вельмі кансэрватыўны, ён
папросту любіць стабільнае жыцьцё. Аднак жа
радыкальная частка апазыцыі ўсё цьвердзіць
пра рэвалюцыйную сытуацыю. Як на маёй па-
мяці, дык апошнія дванаццаць гадоў. Эканомі-
ка занепадае – вось-вось народ выйдзе пратэс-
таваць на пляцы, прэзыдэнт зьдзяйсняе кансты-
туцыйны пераварот – неўзабаве магутныя чар-
говыя выбары – ну ўжо цяпер, каханенькі, уз-
бунтуецца ды зладзіць негвалтоўны супраціў
“вэртыкальнікам”... Мінаюць гады, народ не
выходзіць, не скідае, не бунтуецца. Жыве сабе
паціху, прыстасоўваецца, “круціцца”, дысцып-
лінавана ходзіць на фальшаваныя выбары, мо-
ладзь марыць зьехаць у заможныя краіны. Коль-
касьць удзельнікаў масавых акцыяў штогод мар-
нее зь дзеясяткаў тысяч у 1996 да дзьвюх сот-
няў на Дзень Волі 2003. Чаму так стаецца? Ак-
тыўныя прыхільнікі апазыцыі стаміліся ад ма-
лавыніковы х хаджэньняў ды скандаваньняў.
Калі раней палітычныя партыі і грамадзкія ар-
ганізацыі папаўняліся праз масавыя акцыі, дык
цяпер гэты працэс спыніўся, а адыход актыві-
стаў узмацніўся.

   Мэта ўсякай партыі – мець сваіх прадстаў-
нікоў ў уладзе. Прывабіць новых актывістаў. Іна-
чай партыя, як мінімум, не разьвіваецца. Апош-
нія выбары паказалі, што мы жывем не ў татал-
ітарнай краіне, на шчасьце. Выбары, аказваец-
ца, узглядна дэмакратычныя. Прааналізуйма
тое, што бліжэй : выбары ў Гарадзенскі савет.

   Пакуль апазыцыйныя дзеячы вагаліся і дзя-
ліліся паводле прынцыпу “байкот-удзел”, нады-
шоў час вылучэньня кандыдатаў на 21 з 30 ак-

Беларусы і рэвалюцыя, або чаму
трэба браць удзел у выбарах

ругаў. З надуманых фармальных прычынаў у рэ-
гістрацыі адмовілі апазыцыйным кандыдатам
ажно па 11 (!) акругах. І то відавочна, што ўсе
гэтыя прычыны можна было абысьці, калі
зьбіраць подпісы і ўважлівей правяраць. Ну што
ж, засталося толькі 10 акругаў з 30. І што вы
думаеце! Толькі адзін кандыдат ад улады на гэ-
тых акругах пры дрэнным назіраньні, з дапа-
могаю грубай фальсыфікацыі здолеў стаць дэ-
путатам. Стаў дэпутатам і адзін прадстаўнік
апазыцыі. Лік 1:1, хоць улада гуляла ў рэгбі, а
мы – ў футбол!

   Атрымваецца, што прадстаўнік улады можа
стаць дэпутатам толькі на акрузе, дзе няма спа-
борніка-апазыцыянэра. І тое часта з фальш-на-
цяжкай. Гэты факт – нашая маральная перамо-
га! Трэба бачыць вочы шматлікіх выбарцаў, якім
мы, апанэнты рэжыму, прапанавалі альтэрнаты-
ву, каб верыць у перамогу! У выніку нават час-
тковага і мала падрыхтаванага ўдзелу мы маем
ня толькі свайго прадстаўніка, але й 8 “аблама-
ных”  халяўні каў-вылучэнцаў ад улады . Мы
СТАНОЎЧА нагадалі людзям пра сябе пасьля
бясконцага АДМОЎНАГА байкоту. Мы набылі
неацэнны досьвед перамог і памылак працы ка-
мандаў, пільнага назіраньня.

   Уявім сытуацыю байкоту. Яго ніхто б не заў-
важыў, хто з вас хадзіў бы па кватэрах агіта-
ваць за нішто?! Мы мелі б 30 ”вэртыкальных”
дэпутатаў замест 21-го. А людзі прыйшлі б га-
ласаваць, бо народ наш па-добраму кансэрва-
тыўны і любіць стальную традыцыю. Яе варта
актыўна прадоўжыць на наступных выбарах.

Валер Кісель, сябра Партыі БНФ

Сёлета, 21-га красавіка, упраўленьне юсты-
цыі аблвыканкаму накіравала ў абласны суд
стараньне аб закрыцьці ведамага грамадзкага
аб’яднаньня “Ратуша”. Падставай для  разьвя-
зу паслужыла, на думку юрыстаў, тое, што “Ра-
туша” за год двойчы парушыла правілы кары-
станьня, уліку і захоўваньня паліграфічнага аб-
сталяваньня – рызографа “Riso GR 3750”.

Кіраўнік “Ратушы” Аляксандар Мілінкевіч
на тэрмінова скліканай прэс-канфэрэнцыі ад-
значыў заангажаванасць чынавенства. Згодна
арт. 28-на Закону Беларусі “Аб грамадзкіх аб-
’яд наньнях”  упраўленьне юсты цыі паві нна
было вынесьці паўторнае пісьмовае папярэд-
жаньне. Гэта дало б г/а “Ратуша” час на абс-
карджаньне папярэджаньня ў судзе. Але ўпраў-
леньне юстыцыі пасьпяшалася, парушаючы за-
канадаўства, распачаць працэс закрыцьця гра-
мадзкае ўстановы. Разгляд справы і прыняць-
це разьвязу праходзіла без удзелу прадстаўні-
ка “Ратушы”, якога пісьмова запрасілі на па-
седжаньне камісіі… на трэці дзень пасьля яе
работы.

Першае папярэджаньне “Ратуша” атрымала
за памнажэньне накладам 150 асобнікаў збор-
ніка “170 беларускіх народных песень, зьбер-
тых М.Баяровічам”. Аляксандар Міл інкевіч
быў аштрафаваны разьвяз ам ад павед най
камісіі гарвыканкаму.

Між тым, “Ратуша” ёсьць асноўным выка-
наўцам міжнароднага праекту “Інтэрнэт для 3-

Не сьпявайце, хлопцы, песень?..
га сэктару”, які рэалі зуецца ў нашай краіне
Праграмай разьвіцьця ААН. Партнэры “Рату-
шы” — гэта больш за 100 зарэгістраваных гра-
мадзкіх арганізацыяў і грамадзянскіх ініцыя-
тыў рэгіёну.

Што да рызографу, дык ён быў атрыманы
паводле праграмы гуманітарнай і тэхнічнай
дапамогі ў 1999 годзе. Выкарыстоўваўся для
памнажэньня зборнікаў гістарычнага, культур-
нага і краязнаўчага зьместу накладам да 299
асобнікаў. Гэта не супярэчыць п.1-му арт.22
Закону  “Аб грамадзкіх аб’яднаньнях”. Пам-
нажэньне ўжыцьцяўлялася вылучна на ўлас-
ныя сродкі. Распаўсюджваньне – задарма.

Настанова аб ліцэнзаваньні паліграфічнае
дзейнасьці адносіцца да суб’ектаў гаспада-
раньня. Г/а “Ратуша” гаспадарчаю дзейнась-
цю не займалася, ніякага прыбытку не атрым-
вала, чыніла дабрачынную дапамогу.

Яшчэ да звароту ўпраўленьня юстыцыі аб-
лвыканкаму ў суд, “Ратуша” пачала перамовы
з кі раўніц твам Гарадзенскага д зяржаўнага
ўнівэрсытэту імя Янкі Купалы аб нявыплат-
ным пераданьні на балянс гэтае ВНУ рызог-
рафу.

Цікава, што пісьмовае паведамленьне пра
пачатак грамадзянскае справы аб ліквідацыі
г/а “Ратуша” паступіла ў гэтае грамадзкае аб’-
яднаньне якраз у дзень яго стварэньня – 24
красавіка.

Сёлета  “Ратушы” споўнілася сем гадоў.
Уладзімір Кавалёў

мясцовыя справырэаліі

Беларусь ня ёсьць краінаю-ўдзельніцай па-
мянёнае Канвэнцыі. Досыць мімаходзь праглед-
зець патрабаваньні артыкулаў, каб пераканац-
ца, што менавіта ў Беларусі ня ўсё добра з заха-
ваньнем правоў і асноўных свабод чалавека.
Дакумэнт сьведчыць:

”Кожны чалавек мае права на  свабоду і
асабістую недатыкальнасьць”.

Гэта значыць, што дзяржава паві-
нна прымаць усе захады на захавань-
не жыцьця чалавека, усяляк бараніць
яго інтарэсы. А як у нас? Зьніклі гра-
мадзяне Юры Захаранка, Віктар Ган-
чар, Анатоль Красоўскі, Дзмітры За-
вадзкі. Аднак ніхто з уладцаў не сьпя-
шаецца адкрыць таямніцы зьнікнень-
ня людзей.

Іншыя ведамыя грамадзкія дзеячы
грэюць на вырак суд оў турэмныя
нары, асуджаныя з палітычных маты-
ваў.

На Гарадзеншчыне праўнае поле
нагадвае пляцоўку, добра пабітую
хмызьняком. Гэта пацьвердзілі міну-
лыя выбары ў мясцовыя Саветы, а
раней - у гэтак званую палату прад-
стаўнікоў, прэзыдэнта краіны. Н азіраньнікі
прыточвалі шмат прыкладаў парушэньняў Вы-
барчага кодэксу. Замест добраахвотнага ўдзелу
ў галасаваньні, як патрабуе Канстытуцыя, паў-
сюль людзей дачасу, гвалтам гналі да урнаў.
Кіраўнікі прадпрыемстваў выдавалі незакон-
ныя загады з патрабаваньнем забясьпечваньня
100-працэнтовага галасаваньня працоўнымі.
Незалежныя СМІ ня раз зьвярталі на гэта ўва-
гу.

Аляксандар Лукашэнка пакрыўдзіў жыхароў
вобласьці тым, што на “шклоўскіх дажынках”
заявіў: ”Пяць гадоў назад яе (Гарадзенская –
А.Л.) сельская гаспадарка была разваленая, палі
запушчаныя, на іх страшна было глядзець…”.
Цікавае назіраньне маладога палітыка. Значыць,
Дзьмітры Арцыменя быў нікчэмным кіраўні-
ком? Аграфірма “Прагрэс” былога старшыні аб-
лвыканкаму Аляксандра Дубко таксама была
“разваленая”? Не дасягнуў посьпехаў і няўгод-
ны рэжыму былы кіраўнік вобласьці Сямён До-
маш? Апошні ў адкрытым лісьце на імя кіраў-
ніка дзяржавы на канкрэтных лічбах і фактах у
свой час аднавіў справядлівасьць. Але выказаў
занепакоенасьць, што пры існым стылі кіра-
ваньня аграрным сэктарам нават высокапрадук-
цыйная Гарадзеншчына будзе пакладзеная на
лапаткі.

Беларускія лідары ня раз публічна сьведчылі,

што ў Беларусі пануе дэмакратыя, у поўнай
згодзе з артыкулам 10 Эўрапейскае Канвэнцыі.

Там запісана:
”Кожны чалавек мае права на свабоду

выказваньня свайго перакананьня. Гэтае
права ўлучае свабоду пільнаваньняся свае
думкі, атрымоўваньня ды шыраньня інфар-

мацыі і ідэяў без умяшаньня з боку дзяржаў-
ных органаў і незалежна ад дзяржаўных ме-
жаў” .

Трэба помніць, слова не верабей. Гарадзенс-
кія  ўлады жорстка абышліся з заснаваньнікам
меркаванае газэты “Репортёр” Анджэем Пісаль-
нікам. Не захацелася чыноўнікам, каб у горад-
зе было яшчэ адно незалежнае выданьне. Няма
юрыдычнага адрасу, няма і газэты. Таксама не
атрымалі юрыдычнага адрасу заплянаваныя да
выпуску газэты  “Ведамасьці”, “Раніца”, “Ка-
ложа”, “Новы век”, “Рэха”. У той жа час з вы-
даньнем штотыднёвіка “Вечерний Гродно” па-
гадзіліся. Такая атрымалася падвойная бугаль-
тэрыя.

Шырока ведамы лёс незалежнае гарадзенс-
кае газэты “Пагоня”. Рэдактар Мікола Маркевіч
і  журналіст Павал Мажэйка атрымалі турэм-
нае зьняволеньне за “абэлгу і абразу” прэзыдэн-
та. На шчасьце, гэтыя людзі цяпер на волі, але,
зразумела, пад пільным вокам “кампэтэнтных
органаў”.

У дэмакратычным грамадзтве чытач выра-
куе лёс друкаванага органу. Купляе чарговы
нумар, значыць, сваімі грашыма падтрымвае рэ-
дакцыю. Не спадабаецца газэта - тады няма по-
пыту, і грошы на выданьне зьнікаюць. У нас жа
па-ранейшаму дазвол дае толькі начальнік.

Хіба пасьля гэтага можна верыць, што ў Бе-

ларусі паважаецца артыкул 9-ы Канвэнцыі:
“Кожны чалавек мае права на свабоду

думкі, сумленьня і рэлігіі”.
Чыстым парушэньнем правоў чалавека мож-

на лічыць затрыманьне групы людзей, якія ў
дзень народнага задушнага сьвята Дзядоў, 1-га
лістападу 2000 году, выйшлі з кветкамі да по-
мнікаў, накіраваліся ў гістарычныя мясьціны,
каб аддаць даніну павагі ведамым асобам.
Міліцыя затрымала 23 чалавекі.

Не прызнаецца права на існаваньне аўтаке-
фальнай праваслаўнай беларуск ай царквы.
Сілай быў разбураны недабудаваны храм. Сьвя-
тар Ян Спасюк нядаўна папрасіў палітычнага
прытулку ў ЗША.

Калі органы правапарадку парушаюць зако-
ны, то што застаецца простаму чалавеку? Хіба
што шчыра верыць абвешчанаму ў артыкуле 11-
м Канвэнцыі лёзунгу:

“Кожны чалавек мае права на свабоду
мірных сходаў і свабоду асацыяцыяў зь

ін шымі, улучаю чы п рава ства-
раньня прафсаюзаў і ўступаньня ў
іх для абароны сваіх інтарэсаў».

Дэмакратычныя арганізацыі Га-
родні ў апошнія гады не атрымалі
аніводнага дазволу на  пікет, мітынг,
сход грамадзкасьці. Гэта супала з
прызначэньнем на пасаду старшыні
гарадзкой адміністрацыі ўраджэнца
Магілёўшчыны. Вобласьць таксама
ўзначаліў чалавек з гэтае вобласьці.
Хочаш вер, хочаш ня вер, а факты та-
кія...

Правы чалавека ў нас парушаюц-
ца так часта і шмат, што грамадзянін
прыз вычаіўся да такога  парадку.
Часьцяком ня ведае, што за ўласнае
“я” можна змагацца, нават зьвяртац-
ца ў міжнародныя суды. Асобы, якія

пры ўладзе, свае правы і асноўныя свабоды ве-
даюць і абараняюць выдатна. На жаль, пры да-
памозе народу, які дае карт-блянш усякаму сум-
неўнаму пачыну. Гэта пацьвердзілі рэфэрэнду-
мы. Таму гучыць штодня пустапарожняя пра-
паганда аб карыснасьці для кожнага з нас “сама
цеснага” саюзу з Расеяй, хлусьня аб роўнасьці
ў нас  дзьвюх дз яржаўных м оў, мажлівасьці
жыць і працаваць у зоне Чарнобыльскае траге-
дыі, аб “выдатных” умовах для працы малога і
сярэдняга прадпрыманьня, зайздросных пэрс-
пэктывах для заходніх інвэстараў у Беларусі…

Нішто так не прасьвечвае беларускую рэчаі-
снасьць, як міжнародныя праўныя дакумэнты.
Можна  праз рэспубліканскую тэлевізію рэгу-
лярна паказваць відэаролік на праўную тэма-
тыку, ствараючы ілюзію вартасьці ўласнага рэ-
жыму. Аднак на практыцы ўсё інакш. Кожны
можа ў гэтым пераканацца, абапіраючыся на
факты мясцовага жыцьця. Урэшце, хаджэньне
па дзяржінстанцыях, каб дамагчыся разьвязань-
ня ўласных праблем, хутка спрыяюць праўна-
му выхаваньню чалавека. Веданьне артыкулаў
Эўрапейскае Канвэнцыі, як і іншых міжнарод-
ных актаў, іх тарнаваньне ў штодзённай права-
абарончай дзейнасьці спрыяе набліжэньню
часу, калі Беларусь стане запраўды праўнаю
дзяржаваю.

Антон Лабовіч

Тутэйшыя правы чалавека
3-га верасьня 1953-га году набылі законную сілу Эўрапейская

Канвэнцыя абароны правоў і асноўных свабод чалавека, а таксама
пратаколы да яе. Сёлета спаўняюцца 50-я ўгодкі гэтае падзеі. Сам
дакумэнт быў ухвалены 4-га лістапада 1950 году.

Тэрмін “канвэнцыя” абазначае мусовасьць выкананьня прынятых
забавязаньняў. Чатыры разьдзелы дакумэнту зьмяшчаюць 56
артыкулаў, закліканых абараняць правы кожнай асобы.
Прыкладам, зазначаецца, што ніхто не павінен аддавацца на
пакуты ці нялюдзкае абыходжаньне, пакараньне, якія прыніжаюць
чэсьць грамадзяніна.

пагляд  правы і мажлівасьці

Вайна ў Іраку яскрава высьветліла, што ў нашым
грамадзтве існуе высокі ровень антыамэрыканскіх
настрояў. І ня толькі настрояў, але і пачуцьцяў –
глыбокіх і шчырых, хоць часам малазразумелых і
беспадстаўных. “Амэрыканцы распачалі вайну, хочуць
усіх сабе падпарадкаваць”, “амэрыканцы бамбяць Ірак,
нішчаць людзей”, “амэрыканцы нікога не жадаюць
слухаць”: прыкладна так выглядаюць прэтэнзіі да
амэрыканцаў.

Гэтыя прэтэнзіі сучаснага моманту  на-
кладваюцца на нэгатыўнае стаўленьне да
Амэрыкі ад яе “нізкаякасных фільмаў ”,
“ку льта сілы і грошай”, “распу сты”, “ма-
савай культуры” і да таго падобных праяў
амэрыканскага ладу жыцця. Антыамэры-
канізм беларусаў  – фэномэн мала дасьле-
даваны і патрабуе свайго аналізу.

Ірацыянальны беларускі
антыамэрыканізм

Большасьць з тых, хто падзяляе антыа-
мэрыканскія пагляды, ніколі з Амэрыкай
беспасярэдніх спраў  ня мелі, ніводнага
жывога амэрыканца ня су стракалі, асабі-
ста ім Амэрыка не зрабіла нічога дрэнна-
га. Чаму  ж тады яны так зацята ня любяць
Злу чаных Штатаў ? Нават Германія і нем-
цы не выклікаюць такога нэгатыў нага стаў-
леньня, як ЗША і амэрыканцы. А Германія
тым часам зу сім нядаў на нарабіла дужа
шкоды белару скаму  народу. У той час, як
Злучаныя Штаты мелі зь Белару сьсю толькі
эпізадычныя дачыненьні, пра якія боль-
шасьць антыамэрыканістаў проста ня ве-
дае, а ў су светную вайну  змагаліся з фа-
шызмам разам з савецкімі народамі.

Белару скі антыамэрыканізм мае, на пер-
шы пагляд, ірацыянальны характар. Замест
таго, каб сябраваць з найбагацейшай і най-
магутнейшай краінай сьвету, ад якой мож-
на атрымаць грошы для інвэстыцыяў ў эка-
номіку, культу ру, ахову  здароў’я, ад якой
можна атрымаць сучасныя тэхнічныя і на-
ву ковыя распрацовы, досьвед вядзеньня
гаспадаркі і кіраваньня дзяржаўным апа-
ратам, - замест гэтага нашая краіна мэтна
змагаецца з амэрыканскім уплывам і прац-
іў ляецца амэрыканскім інтарэсам, ды яшчэ
напрошваецца ў ворагі Амэрыцы, бо падт-

рымвае яе ворагаў. Такі парадокс,
аднак, мае тлумачэньне.

Ахвяры камуністычнай
прапаганды

Першае зь іх ляжыць нав ідавоку.
Гэта шматгадовая антыамэрыканс-
кая прапаганда, яку ю распачалі ка-
муністы, а сёньняшнія ў лады пры-
стасавалі да сваёй палітыкі. Праві-

лы, паводле якіх жыве Амэрыка, рэзка ад-
розьніваюцца ад тых таталітарных мэтадаў
кіраваньня грамадзтвам, якія выкарысто-
ў валі бальшав ікі і якія працягвае выкары-
стоўваць беларуская ўлада. Бальшав ікі праз
“сусьветну ю рэвалюцыю” пачалі распаў -
сюджваць свае таталітарныя мэтады на
іншыя краіны, чым беспасярэдне пасягну лі
на дзяржаў ну ю бясьпеку  Злу чаных Шта-
таў. Натуральна, Амэрыка была пастаўле-
ная перад выбарам: альбо бараніць свой дэ-
макратычны лад жыцьця, альбо здацца і па-
чаць будаваць каму нізм паводле савецкага
ўзору.

Амэрыка выклік бальшавікоў  прыняла.
Яна выдаткавала велізарныя сродкі: фінан-
савыя, чалавечыя, тэхнічныя на змаганьне
з таталітарным савецкім камунізмам і пе-
рамагла яго. Яна здолела ня толькі аба-
раніць свае дэмакратычныя каштоўнасьці,
якія здабыла ў  змаганьні за незалежнасьць
ад Вялікабрытаніі (магу тнай краіны сьве-
ту ) і якія заклала ў сваю Канстытуцыю, яна
дапамагла выратавацца ад таталітарнага
каму нізму Эў ропе і краінам іншых канты-
нэнтаў. Каб не Амэрыка зь яе атамнай збро-
яй, савецкія танкі, здольныя за су ткі
дайсьці з акупаванай Усходняй Германіі да
праліва Ля-Манш, у жо б даў но гэтак і
зрабілі. Толькі ў явеце сабе карціну : першы
сакратар Парыскага абкаму партыі зацьвяр-
джае рэпэрту ар “Мулен Ру ж”… Палітбю-
ро Швайцарскай кампартыі прымае паста-
нову  аб дасканаленьні банкаў скай дзей-
насьці… Італійскія каму ністы пастанав ілі
зьнішчыць касьцёлы, пабу даваныя эксплю-
ататарамі і падманьнікамі-папамі…І паў -
сюль - пу стыя прылаў кі ў крамах…

Наш народ, для якога каму ністы стваралі
і накідвалі вобраз Амэрыкі-ворага, так і не

пазбыўся гэтага вобразу ў  посткамуністыч-
ну ю эпоху. Ён і не пазбудзецца, пакуль ня
ўсьведаміць для самога сябе каштоўнась-
цяў свабоды, дэмакратыі, уласнасьці. Тым
болей не адмовяцца ад вобразу ворага ў
асобе Амэрыкі тыя, хто працягвае ў Бела-
ру сі выкарыстоўваць таталітарныя мэтады
кіраваньня, распрацаваныя Леніным-Ста-
ліным і іх пасьлядоў нікамі. Амэрыка як
увасабленьне дэмакратыі станов іць галоў-
ну ю пагрозу іх аўтарытарнай уладзе. Яны
буду ць надалей вешаць на Амэрыку  ўсе
грахі сусьвету, абы перакласці в іну  за га-
ротны стан Беларусі зь сябе і ўскласьці яе
на далёкага, і галоўнае, недасягальнага для
народнага гневу  беларусаў амэрыканскага
“дзядзьку  Сэма”.

 Чаму яны багатыя?
Другая прычына антыамэрыканізму сха-

ваная ў агрэсіўным кансэрватызме нашага
народу. Увесь досьвед тутэйшага грамадз-
тва паказвае, што сумленнай працай замож-
нага жыцьця не здабыць. Амэрыканцы
вельмі багатыя. Значыць, мяркуе наш про-
сты чалавек, му драгелістыя амэрыканцы
краду ць. І крадуць усёй нацыяй, краду ць ў
у сяго сьвету. Нездарма ў іх так шмат жы-
доў. Чым бяднейшая краіна, тым больш зь
яе выкралі. Зразу мела, хто –  амэрыканцы.
А калі амэрыканцы – гэта злодзеі, дык якія
ў  злодзеяў могу ць быць фільмы і наагу л
культура? Ведама ж, пра грошы, гвалт, за-
бойствы, распусту. Вось гэтую брыдоту і
нясуць амэрыканцы ў сяму сьвету…

Пры тым наш просты чалавек забываец-
ца, альбо нават ня ведае, што не амэрыкан-
цы, а мы (як пяецца, “з братняю Ру сьсю”)
прыдумалі канцэнтрацыйныя лягеры і цэ-
лую дзяржаўную інду стрыю зьнішчэньня
людзей пад палітычным назовам “дыкта-
тура пралетарыяту ” і з тэхнічным мэханіз-
мам пад назовам “ГУЛАГ”. Ды яшчэ мкну -
ліся накіну ць яе іншым краінам (і накіну лі:
палякам, літоў цам, латышом, яшчэ мільё-
нам паку тнікаў ). Гэта мы, а не амэрыкан-
цы, панішчылі найлепшых прадстаў нікоў
свайго народу. Амэрыканцы заўжды жаха-
ліся ад фактаў масавых рэпрэсіяў у  нас,
давалі прыту лак савецкім дысыдэнтам.

Чаму ў нас ня любяць АмэрыкіЧаму ў нас ня любяць Амэрыкі
дыягназ грамадзтва

ліся ад фактаў масавых рэпрэсіяў  у  нас,

давалі прыту лак савецкім дысыдэнтам. Гэта
мы аднав ілі рабскую гаспадарку  ў выглядзе
калгасаў, а амэрыканцы пісалі кнігі пра га-
ладамор ў Украіне і Казахстане. Гэта мы ха-
валі (“разам з Ру сьсю”) ад насельніцтва
інфармацыю пра Чарнобыль, тады, як амэ-
рыканцы праз свае радыёстанцыі “Свабода”
і “Голас Амэрыкі”, насуперак савецкім глу -
шылкам, несьлі беларускаму народу  праўду
пра небясьпеку атамнага выбу ху.

Альбо дэмакратыя, альбо рабства
Неяк я запытаўся ў знаёмага, які каля дзе-

сяці гадоў  жыве ў  Амэрыцы, чаму  Штаты
так прынцыпова падходзяць да белару скага
пытаньня, ім жа павінна быць абыякава, што
ту т у нас адбываецца. Мой знаёмы адказаў:
“Табе падасца гэта дзіў ным, але прычына ў
тым, што яны запраў ды падтрымваюць дэ-
макратыю. Кангрэс прыняў што да Белару сі
адпаведну ю пастанову. Урад цяпер гэтую
пастанову будзе выконваць, пакуль ня вы-
канае. Такія ў  іх парадкі”.

Амэрыканцы, праводзячы сваю палітыку,
маюць рацыю. Бо альтэрнатывай свабоды
ёсьць рабства. Інакш, як сьведчыць гісторыя
людзтва, не бывае. Альбо дэмакратыя, аль-
бо дыктатура. Альбо закон, альбо сваволя.
Альбо уласнасьць, альбо жабрацтва. Альбо

свабода слова, альбо цэнзу ра. Альбо дабро,
альбо зло. Толькі так. Досыць паглядзець на
дзьве Германіі і дзьве Карэі. Там, дзе страч-
вае свой у плыў Амэрыка, там абавязкова
ўсталёўваюцца сама людажэрныя рэжымы
на Зямлі.

 Таму амэрыканцы, якія пастав ілі свабо-
ду  ў якасьці сваёй асноўнай каштоў насьці,
змагаюцца зь сіламі зла, што пагражаюць
амэрыканскаму  ладу жыцьця. І паку ль амэ-
рыканцы змагаюцца за сваю свабоду, ёсьць
надзея, што зло канчаткова не пераможа, што
і мы можам дамагчыся свабоды для сябе.

Нас бамбяць ня горш, чым іранцаў
Цяпер беспасярэдне пра вайну зь Іракам.

Запраў ды, шкада людзей. Ірацкіх. Іх бам-
бяць, яны гінуць. Амэрыканцы дзесяць га-
доў  пасьля вайны ў Кувэйце чакалі, што Ірак
супакоіцца. Але Ірак пачаў беспасярэдне
пагражаць Амэрыцы, што паказаў  тэракт 11
верасьня ў  Нью-Ёрку. Амэрыканцам больш
нічога не заставалася, як разьвязаць гэтую
праблему сілком. Звычайных іракцаў  шка-
да. Але…

Тыя, хто ў белару скай тэлев ізіі, ў  урада-
вых газэтах, у  размовах шкадуе іракцаў, якіх
бамбяць амэрыканцы, заўсёды забываюць,
хоць і добра ведаюць, адну рэч. Нас, бела-
ру саў, бамбяць у жо сотні гадоў. А апошнія

дзесяць гадоў нас бамбяць з страшнай сілаю.
Насельніцтва Іраку пры Хусэйне вырасла з
13 да 24 мільёнаў. Нас жа кожны год мен-
шае на 50 тысяч.

Ірак шкада, але хто пашкаду е беларусаў?
Можа Ху сэйн? Можа ірацкі народ? Такіх
ду рняў, як нашыя шкадаваньнікі, яшчэ трэ-
ба пашукаць: іракцы ў вайне з амэрыканцамі
ня страцяць гэтулькі людзей, колькі ў Бела-
русі сёлета памрэ ад нішчымніцы, няволі і
радыяцыі. І гэтыя беларускія дурні, якіх дзя-
сяткі гадоў  бамбяць тым, што адбіраюць
назьбіраныя ў банках грошы, выдаюць жаб-
рацкія пэнсіі, пазбываюць лячэньня, не да-
юць зарабіць сваёй працаю ці адкрыць свай-
го бізнэсу, ды яшчэ пхаюць у саюз з су сед-
няю імпэрыяй, - гэтыя белару скія дурні шка-
ду юць не сябе, яны шкаду юць ірацкі народ,
які літаральна сядзіць і ляжыць на золаце,
на нафце! Які, каб не Хусэйн, жыў  бы на
роўні багатых эўрапейскіх краінаў. І пад тое
ведаць не хацеў бы пра нейкіх там белару-
саў, “няверных”, як і ўсе для іх хрысьціяне.

Наш антыамэрыканізм трэба накіраваць
у канструкцыйнае рэчышча, накіраваць на
самых сябе. Бо Амэрыка і Ірак неяк разьбя-
ру цца. Бяз нас. І свае багацьці неяк падзе-
ляць, зноў жа, бяз нас.

Сяргей Самасей

Амаль 28 тысяч чалавек, у тым ліку 6,5
тысячы дзяцей жыву ць на тых тэрыторыях.
У пазначанай зоне ёсьць 65 сельгасгаспада-
рак вобласьці з агульнаю плошчаю абшараў
амаль 70 тысяч гектараў. Тамсама ляжаць
больш за 70 тысяч асабістых двароў грамад-
зян.

За міну лы час на Гарадзеншчыну перася-
ліліся з зонаў  адсяленьня Гомельскай і Маг-
ілёўскай абласьцей амаль пяць тысяч сямей,
ці 17 тысяч чалавек.

Для іх пабудаваныя пасёлкі ў  Гарад-
зенскім, Лідзкім, Слонімскім і іншых раё-
нах.

Аднак пры фармаваньні новай Дзяржаўнай
праграмы пераадоленьня наступнасьцяў тра-
гедыі ЧАЭС на 2001-2005 гады за пэрыяд да
2010 году  Гарадзеншчыне значна скарацілі
сродкі. Прыніжаны стату с Камітэту  Чарно-
былю, які страціў ранг дзяржаўнага і ўходзіць
цяпер у склад МНС.

Чарнобыль – быль, боль і смутак
17 гадоў таму Чарнобыльская катастрофа закранула і

Гарадзеншчыну. У зоне радыёактыўнага забруджваньня
ад 1 да 5 Кі/кв. км  апынулася амаль 150 населеных
пунктаў. У тым ліку 44 – у Дзятлаўскім, 80 – у Івейскім,
26 – у Наваградзкім раёнах. Тры вёскі (Збойск і Гердушкі
Івейскага, Гнесічы Наваградзкага раёнаў) ляжаць у зоне
радыёактыўнага забруджваньня ад 5 да 10 Кі/кв.км.

Гэта ў складняе стварэньне сацыяльнае
інфраструктуры, як на забру джаных тэрыто-
рыях, так і ў пасёлках перасяленцаў. Там ёсьць
жытло, але шмат праблем у стварэньні нар-
мальных умоў для жыцьця.

У свой час камітэт Дзяржкантролю праве-
рыў аб’екты капітальнага бу даваньня ў  Га-
родні, Дзятлаў скім, Ашмянскім, Івейскім,
Смаргонскім, Карэліцкім, Наваградзкім,
Лідзкім раёнах і горадзе Лідзе. Усе яны ўзвод-
зяцца 7-10 гадоў. Ад нястачы сродкаў у  воб-
ласці прыпынілі будоўлю 15 аб’ектаў.

Не ўсё добра складаецца з перасяленцамі.
Калі прааналізаваць склад сем’яў, якія жывуць
у 50 кватэрах, узьведзеных для перасяленцаў
у Пескаўскім сельсавеце Лідзкага раёну, то, вы-
ходзіць, што толькі дзевяць займаюць чарно-
быльскія сем’і. У Ваверскім сельскім Савеце з
43 кватэр, пабудаваных за кошт чарнобыльскіх
сродкаў, яны жывуць толькі ў чатырох. Праб-
лема палягае ў  тым, што многія чарнобыльс-

кія сем’і вяртаюцца на бацькаў шчыну.
Былі таксама выяўленыя не абгрунтаваныя

адпаведнымі разьлікамі каштарысы расхода-
ваньня сродкаў на ў трыманьне дырэкцыі Га-
радзенскага заводу  мэдычных прэпаратаў  у
Скідалі. Ліміты перавышалі нарматыў ны рэ-
сурс у 10 разоў. Там не паводле прызначэньня
выкарыстоў валася і жытло. Ёсьць шэраг
іншых заганаў. Адказныя асобы прыцягвалі-
ся да адміністрацыйнае адказнасьці.

Чарнобыльская катастрофа на “ціхай” Га-
радзеншчыне пакінула свой чорны знак. Нех-
та стараецца сумленна ўнікаць паступнасьцяў
бяды. Нехта імкнецца цішком пагрэць ру кі,
нават на капейках, якія выдзяляе дзяржава.
Многія “чарнобыльцы” робяць свой бізнэс,
прадаючы выдаткаваныя ім кватэры і дамы, і
вяртаючыся ў родны край. А там нічога няма,
апрача горкага паху палыну.

Аднак, як той казаў, кожнаму сваё...
Антон Лабовіч

Чарнобыльскі шлях у Менску. 2000 г.

Падмена паняткаў
   Пра нацыяналізм пісана і гаворана вельмі

шмат. Адныя захапляюцца гэтаю ідэалёгіяй,
другія накідваюцца на яе як на сама непрымаль-
ную для сучаснага грамадзтва. А вось вывучаць
такую зьяву як нецярплівасьць, а
часьцей адкрытую нянавісьць, да
нацыянальна арыентаванай ідэа-
лёгіі, ахвочых мала. Хоць, здавала-
ся б, павінна быць усё наадварот.
Любасьць да свае Нацыі цалком на-
туральная зьява, як любасьць да
свае Бацькаўшчыны ці Сям’і. Ня-
навісьць жа да свайго - паталёгія,
якую трэба вывучаць і нешта зь ёю
рабіць. Ці яе лячыць, ці зь ёй зма-
гацца. Але ні ў якім разе не даваць
ёй, як шкоднай хваробе, шырыцца
і ўвасабляцца ў пэўныя ідэалягіч-
ныя, а калі сказаць слушней, псэў-
даідэалягічныя формы.

   Аднак на сёньняшні  дзень,
калі вы станеце называць сябе на-
цыяналістам, ня кожны вас зразу-
мее, а той-сёй назаве дурнем. А ў
некаторых краі нах м огуць на-
ўпрост зьвінаваціць у фашызме.
Калі гэта адбываецца ў нас, краіне, што больш
за паўстагоддзе праіснавала ў “інтэрнацыяналь-
ным раі”, які панішчыў безьліч жыцьцяў прад-
стаўнікоў усіх нацыяў, але стварыў сыстэму аду-
кацыйнага збалваньваньня, то гэта яшчэ зразу-
мець можна. Ня так лёгка пазбыцца ад сямідзе-
сяцігадовага замбаваньня. Але што сталася з ма-
ладымі сытымі эўрапейцамі? Ствараецца такое
ўражаньне, што чысьценькія эўрапейскія палі-
тыкі левага кірунку атрымалі адукацыю ў шко-
лах марксізму-ленінізму ў Cавецкім Cаюзе.
Прыйшоў час, калі быць патрыётам і змагацца
за свабоду ды красаваньне сваёй нацыі стала
сорамна. Гэтыя сьвятыя паняткі топяцца ў бал-
батні пра абавязак будаваць новую сусьветную
ідэалёгію.

   Экспарт такой ідэалёгіі ідзе ў Беларусь з
двух бакоў. Зь некаторых левапалітычных краі-
наў захаду (новая наднацыянальная Эўропа) і
расейскага ўсходу (агульнаславянскае брацтва
на грунце расейскага вялікадзяржаўнага шаві-
нізму). На першы пагляд гэтыя ідэалягічныя
плыні розныя. Але існасьць іх адна: прымусіць
чалавека забыцца пра свой род, сваё карэньне,
сваю Нацыю. Адбылася падмена ацэнаў нацы-
янальнага пытаньня на адваротныя. Дэнацыя-
налізацыя набыла катастрафічныя формы.

  Новая старая зьява
  Яшчэ з даўных часаў ведама, што найне-

бясьпечней шкодная навука. Менавіта яна
зьбірае пад сваімі фальшывымі сьцягамі мно-
ства людзей, прыводзіць да пагібелі дзяржавы,
народы і цывілізацыі. А найперш людзкія душы.

   Амаль праз усё дваццатае стагоддзе баль-
шавіцкія НКВДысты жорстка душылі кожную
нацыянальную праяву. Яны трактавалі нацыя-
налізм як рэакцыйную буржуазную і дробнабур-
жуазную ідэалёгію, якая грунтуецца на ўзвы-
шэньні панаванае нацыі і прапагандуе перава-
гу адных нацыяў над іншымі. Нішчаньнікі на-
цыянальнай самасьведамасьці стваралі наколькі
прыгожыя, настолькі ж ілжывыя догмы. Мэта

  Звычайны антынацыяналізм
такога падыходу – прымусіць чалавека ўзьне-
навідзець сваё, спачатку нацыю, а потам усё,
ажно да ўласнае сям’і. У гэты ж час узьнікае
панятак інтэрнацыянальнага абавязку, які ап-
раўдваў усе замежныя дзеяньні камуністычна-

га рэжыму, нават такія як захопніцкія войны.
   Дэнацыялізацыя грамадзтва і змаганьне з

нацыянальнаю сьведамасьцю былі прыярытэт-
нымі ў СССР. Добра ведаючы з гісторыі, што
імпэрыі найчасьцей развальваюцца паводле на-
цыянальных прыкметаў, камуністы стараліся
зрабіць усё, каб засыміляваць народы Савецка-
га Саюзу, і, тым самым, захаваць сваю імпэрыю.
Найвыразьней гэта праяўлялася ў Беларусі. За-
чыняліся беларускамоўныя школы, ілжыва пе-
рапісвалася нацыянальная гісторыя, фізычна і
духоўна зьнішчалася беларуская эліта... Слова
“нацыяналізм” стала ўтаесамляцца з фашызмам.

Трэба асабліва зазначыць, што спроба сьцерці
ў сьведамасьці людзей іх нацыянальную пры-
належнасьць рабілася на сьведамым падмане і
фальшывых мітах. Нават больш-менш праўдзі-
вых довадаў супраць нацыяналізму, як ідэалёгіі
заснаванай на прызнаньні нацыяў як найвышэй-
шай формы грамадзкага адзінства не ўдалося
выдумаць. Антынацыянальная прапаганда вя-
лася вылучна на замоўчваньні праўдзівых фак-
таў і падмене паняткаў. Чалавецтва найвастрэй
за ўсю сваю гісторыю сутыкнулася з жахліваю
зьяваю, - зьяваю, якая сёньня набывае новую
сілу, зьяваю, праўдзівае імя якой антынацыя-
налізм.

Антынацыяналізм у сучаснай
Эўропе

   Сучасны антынацыяналізм выцякае зь ле-
вапалітычных плыняў, тых самых, зь якіх паў-
сталі камунізм, сацыялізм і фашызм. Беспрын-
цыпнасьць іх прадстаўнікоў, якія прыйшлі да
ўлады ў некаторых эўрапейскіх краінах, нарад-
зіла больш небясьпечнае вучэнства, чым існа-
валыя раней. Яно ўжо аформілася ў акрэсьле-
ную ідэалёгію, заснаваную на нянавісьці да ўся-
го нацыянальнага. Калі нацыяналіст з павагаю
ставіцца да ўсіх нацыяў, і гатовы на ахвяру дзе-
ля свае, дык антынацыяналіст не прызнае пра-
ва ніводнае нацыі, а найболей ня любіць свае.

Бязьлітаснай і ваяўнічай касьце антынацыяна-
лістаў сёньня мала зд абыткаў іх камунаім-
пэрскіх настаўнікаў. Яны цяпер выступаюць за
зьнікненьне ўсіх нацыяў. Мэтады іх дзеяньняў
- падмена паняткаў, немень трывалых каштоў-

насьцяў і цьвёрдае пазыцыі - зас-
таліся амаль нязьменнымі. Сваё
праўдзівае аблічча яны па-раней-
шаму хаваюць за прыгожымі і
прывабнамі словамі, такімі, як
плюралізм, пацыфізм, інтэрнацы-
яналізм і г.д. Хоць у іх дзеяньнях
гэтыя словы нельга разглядаць без
прыстаўкі “псэўда”. Бо, прыкла-
дам, запраўдны інтэрнацыяналізм
- гэта добрасуседзкія братэрскія
дачыненьні паміж нацыямі, а не
зьнішчэньне іх.

   Злучаным Штатам удалося
зрабіць нацыю з прадстаўнікоў
рознах народаў. Для гэтага най-
перш трэба было згуртаваць люд-
зей вакол адзінай нацыянальнай
ідэі і кансэрватыўных каштоў-
насьцяў, на грунце якіх і можа за-
радзіцца нацыянальная еднасьць.
Гэт а быў найб ольшы  посьпех
ЗША. Усё астатняе: эканамічная

і вайсковая магутнасьць, разьвіцьцё культуры і
тэхналёгіяў - толькі лягічныя вытворныя нацы-
янальнай арыентаванасьці краіны. Эўропа ж,
дабрабыт і магутнасьць якой будаваліся нацыя-
нальнымі дзяржавамі, у канцы 20-га стагоддзя
паспрабавала стаць на іншы шлях, або, у леп-
шым разе, змалпаваць узор амэрыканскай па-
будовы грамадзтва. Заразом яна забылася, што
Амэрыка, ад пачатку ўзьнікла як краіна эміг-
рантаў, а Эўропа, спрадвеку існавала як суполь-
насьць нацыянальных дзяржаў. І ўсё ж, прый-
шоўшы да ўлады, палітычныя сілы, пераважна
левага кірунку, павялі свае народы дарогаю дэ-
нацыяналізацыі. Гэтак у шэразе эўрапейскіх
краінаў пачаўся працэс нішчаньня аднаго з га-
лоўных духовых здабыткаў - нацыяналізму.

   Ня дзіва, што нават пасьля “аб’яднаньня”
Эўропа ня здолела знайсьці адзінае пазыцыі ў
падставовых патаньнях. Такіх, прыкладам, як
вызваленьне Іраку ад дыктатуры Хусэйна, ці
Ізраільска-Палестынскі канфлікт. А эмігранты,
якія прыязджаюць ў эўрапейскія краіны, нават
ня робяць спробаў вывучыць гісторыю і трады-
цыі карэнных народаў. Многія зь іх працягва-
юць зь незычлівасьцю ставіцца да ўсяго эўра-
пейскага, у той час, калі самыя эўрапейцы пры-
маюць іслам і, забыўшыся на здабыткі сваіх
продкаў, захапляюцца ўсходнім сьветаглядам.

   Мы, беларусы, прадстаўнікі эўрапейскае
нацыі. Нам неабыякавы лёс і будучыня старой
добрай Эўропы, ў абсягах якой ляжыць нашая
краіна. Мы прайшлі доўгі і крывавы шлях зма-
ганьня за права называцца нацыяй. Хто, як ня
мы, павінны адказаць на пытаньні, ці мае пэрс-
пэктывы дзяржава, дзе квітнеюць варожыя ёй
асяродкі? Якія будуць наступнасьці дзяржаўнае
палітыкі, што ня дбае, каб усе яе грамадзяне па-
важалі і шанавалі духовую і культурную спад-
чыну таго народу, які стварыў гэтую краіну?

Такая палітыка беспэрспэктыўная, бо ў вын-
іку прывядзе да нутраных канфліктаў. Гэта ляг-
ічны этап разьвіцьця антанацыяналізму. Пась-

ля духовага зьнішчэньня нацыяў, надходзіць іх
фізычнае выміраньне. Каб гэтага ўнікнуць -
трэба неадкладна вяртацца да нацыянальнае
палітыкі. Толькі там, дзе ёсьць здаровы нацыя-
налізм, ніколі ня будзе месца ні фашызму ні рас-
ізму, ні іншым масавым праявам антычалавеч-
насьці. Дзяржава будзе весьці сваю палітыку
выходзячы з нацыянальных інтарэсаў, што ў
выніку прывядзе да еднасьці яе грамадзян. Там,
дзе квітнее антынацыяналізм, рана ці позна зья-
віцца ці расізм, ці клясавая нецярплівасьць, ці
яшчэ якая трасца. Дзяржава страціўшы стры-
жань еднасьці стане разрывацца на кавалкі.

   Беларускае нацыянальнае
адраджэньне

   Беларуская нацыя на сабе адчула ўсе жахі
антынацыянальнае ідэалёгіі. Гэта нават не па-
раўнаць з нацыянальнаю дыскрымінацыяй, пры
якой канкрэтнымі народамі пагарджаюць і грэ-
буюць, але не забараняюць быць самымі сабой.
У Беларусі ад карэннага народу ня толькі заб-
ралі права на ўласнае нацыянальнае разьвіцьцё,
а нават змагаліся супраць яго роднае мовы,
прыкладаючы ўсе намаганьні, каб засыміляваць
Беларусаў. Але нацыянальны дух старажытна-
га народу выявіўся шмат мацнейшым, чым гэ-
тага чакалі акупанты. Моц беларускага нацыя-
нальнага пачуцьця праяўлялася праз усю гісто-
рыю. Захаваўшы традыцыйны лад жыцьця і
хрысьціянскія каштоўнасьці, Беларусы выжылі
як нацыя.

   Сёньня на тэрыторыі Беларускай дзяржа-
вы з новай сілаю прапагандуецца ідэалёгія ан-
тынацыяналізму. У існасьці, яна становіць са-
бою адзін з варыянтаў расейскага вялікадзяр-
жаўнага шавінізму, але падаецца ў выглядзе
агульнаславянскага брацтва. Нароўні зь бела-
рускаю - роўны статус атрымала расейская мова.
На практыцы яна выштурхоўвае карэнную. Зноў
падручнікі гісторыі набываюць даперабудоўчы
зьмест. Замоўчваюцца творы нацыянальна ары-
ентаваных аўтараў. Антынацыянальны наступ,
як і ў мінулыя часы, праходзіць комплексна і
сыстэмна, закранаючы ўсе сфэры грамадзкага
жыцьц я. Беларусы перажы ваюць чарговую
спробу нішчаньня іх як культурна-нацыяналь-
нага адзінства.

Нават сярод апазыцыйных палітычных плы-
няў існуюць такія, якія, каб дагадзіць левапалі-
тычным заходнім рухам, ці расейскім паліты-
кам, ужо гатовыя гандляваць найвялікшаю на-
цыянальнаю каштоўнасьцю, незалежнасьцю.
Але няма сумневу, што гэтыя палітыканы будуць
адкіненыя ўбок магутнаю хваляю беларускага
Нацыянальнага Адраджэньня. Гэта толькі спра-
ва часу. Нацыя, якую не ўдалося зьнішчыць най-
падступнейшымі і найкрывавейшымі мэтадамі,
давяла сваю жыцьцёвасьць, і закладзеную ў ге-
натыпе цягу да самавызначэньня. Магутны на-
цыянальны дух беларусаў пакуль што яшчэ не
да канца абудзіўся, але гэта можа адбыцца
вельмі хутка.

Беларускі народ на сёньняшні дзень прагрэ-
суе больш, чым хто, у нацыянальным самасьць-
верджаньні. За апошнія пятнаццаць гадоў ён
зрабіў надзвычай борзды крок наперад у разу-
меньні свае нацыянальнае адметнасьці. І пра-
цэс гэты нарастае ў геамэтрычнай прагрэсіі. Бе-
ларускі народ, да таго ж, найболей спрактыка-
ваны ў будаваньні дзяржаўнае нацыянальнае
ідэалёгіі пры ўдзеле ўсіх нацыянальнасьцяў,
якія насяляюць краіну. Прыкладам могуць быць
беларускія татары. Яны аселі на беларускай
зямлі яшчэ пры Вялікім князі Вітаўце, і па сёнь-

няшні дзень ёсьць запраўднымі дзецямі Бела-
русі, яе грамадзянамі і патрыётамі. Заразом та-
тары захавалі свае нацыянальныя традыцыі,
што не перашкодзіла ім стаць раўнапраўнаю ча-
сткаю баларускага народу, гарманічна ўпісац-
ца ў структуру ўсяго насельніцтва краіны.

   Беларускі народ мае і багаты досьвед зма-
ганьня з антынацыяналізмам, можа ў пэрспек-
тыве нават стаць узорам для іншых у пабудове
дзяржаўнай нацыянальнай ідэалёгіі.

   Беспэрспэктыўнасьць
антынацыяналізму

   У крытычныя для народу моманты галоў-
ным стрыжнем выратаваньня былі духовыя
каштоўнасьці. Адно зь іх – патрыятызм. А на-
цыяналізм - гэта духовы складнік  запраўднага
патрыятызму. Безь яго патрыятызм набывае
сьляпыя фанатычныя формы, і эгаістычны ха-
рактар. Прыклад - арабскія сьмяротнікі. Стра-
ціўшы нацыянальныя адметнасьці, яны стано-
вяцца сьляпою зброяй у руках сваіх уладароў.
Імі ўжо не кіруюць маральныя нормы і прын-
цыпы. Ім усядно, каго падрываць і дзе. Сьляпая
нянавісьць валодае імі, і нясе сьмерць у дзіця-
чыя садкі і школьныя аўтобусы. Запраўдны пат-
рыятызм базуецца на сьведамай і чыстай сама-
ахвярнасьці дзеля свайго народу і сваіх перака-
наньняў. М енавіта нацыянальная ідэал ёгія
робіць яго сьведамым і справядлівым. Антына-
цыяналізм, адмаўляючы ў праве на існаваньне
нацыянальна арыентаванай палітыцы, ня можа
стварыць запраўднага патрыятызму. Гэта зна-
чыць, што ў крытычных умовах, народ, паліты-
ка якога заснаваная на антынацыяналізме ня
зможа працівіцца небясьпецы, і асуджаны на
выміраньне.

   Нацыяналізм ёсьць лягічным эвалюцый-
ным вынікам разьвіцьця кансэрватыўных каш-
тоўнасьцяў і правапалітычнага сьветагляду. Зас-
наваны на павазе да ўсіх нацыяў і шчырай веры
ў мажлівасьць добрасуседзкіх дачыненьняў, ён
даўнім ае м ногапол юсавасьць чалавечага
разьвіцьця. Такія якасьці, як вывучэньне куль-
туры іншых народаў, захапленьне іх гісторыяй,
павага да традыцыяў суседзяў і шанаваньне
сваіх, робяць нацыяналізм адной з сама чалаве-
калюбівых і пэрспэктыўных ідэалёгіяў сьвету.

   Зусім зь іншага выходзіць антынацыя-
налізм. Ён праяўляецца ў розных формах, ад
радыкальных да паступовых. Найбольш рады-
кальныя кірункі – вялікадзяржаўны шавінізм і
нацызм. Антынацыянальныя ідэолягі за са-
вецкім часам, а з новай сілай і цяпер, карыста-
ючыся падабенствам у гучаньні слоў, сьведама
блытаюць нацызм з нацыяналізмам. Але гэта тое
самае, што зблытаць Швэцыю і Швайцарыю.
Нацызм і нацыяналізм розныя, нават супраціў-
ныя плыні. Яны маюць рознае паходжаньне і
супраціўныя кірункі разьвіцьця. Калі нацыя-
налізм - праява правых паглядаў, што разгляда-
юць нацыю за найвышэйшую ступень самаар-
ганізацыі і кансалідацыі этнасу, то нацызм, як і
фашызм, дзіця нацыянал-сацыялістычнай, ле-
вае плыні, і адзін з складнікаў антынацыяналі-
зму. Ён скіраваны на памяншэньне ролі, ці на-
ват змаганьне за зьнікненьне, адной або некалькі
нацыяў. Ідэалёгію антынацыяналізму можна
разглядаць як элемэнт разьвіцьця найбольш ра-
дыкальнай формы нацызму, бо ён адмаўляе ў
праве на існаваньне ўсім нацыям.

   Будучы ў існасьці зьяваю разбуральнаю,
антынацыяналізм можа існаваць толькі тады,
калі ёсьць што разбураць. На пачатку гэта на-
цыі. Пасьля чарга дойдзе і да інстытуту сям’і,

галоўнае падставы ўсякае нацыі. Глеба ўжо пад-
рыхтаваная. Фэміністычныя рухі і арганізацыі
за правы сэксуальных меншасьцяў даўно пера-
паўняюць плянэту. Прапагандуецца ня тып жан-
чыны-маці, а жанчыны-кар’ерыста. Тып вонка-
ва як быццам цалком жаноцкі, але паводле скла-
ду свайго характару – мужападобны ваяка. Коль-
касьць разводаў больш не хвалюе новую ста-
рую ідэалёгію. Працягвае стварацца, адарваная
ад нацыянальных традыцыяў і хрысьціянскае
навукі, новая шкала каштоўнасьцяў. (Трэба заў-
важыць, што нават эўрапейскі антынацыяналізм
мае пераважна антыхрысьціянскі характар, і
сьведама не абапіраецца ні на хрысьціянскае
паданьне, ні на хрысьціянскія каштоўнасьці.
Тым часам правы чалавека адрываюцца ад пра-
воў нацыі).

  Вектар разьвіцьця нацыяналізму ляжыць у
самаадукацыі і дасканаленьні дачыненьняў, як
паміж нацыямі, так і паміж людзьмі. Добрасу-
седзкія міждзяржаўныя стасункі і ўзаемапава-
га - галоўныя прынцыпы. Будучы перакананымі,
што прычыны канфліктнасьці сьвету і міжча-
лавечыя непаразуменьні грунтуюцца на недас-
каналасьці чалавечай натуры, нацыянальна ары-
ентаваная ідэалёгія, як і іншыя ідэалёгіі права-
га кірунку, асноўны націск робіць на змаганьне
з нэгатыўнымі праявамі праз рэлігійную і сьвец-
кую адукацыю. Таксама вельмі важныя  закон-
лівасьць, разьвіцьцё культуры і этыкі, паляга-
ных на базавых каштоўнасьцях. Падкрэсьліва-
ецца самаўдасканаленьне, разуменьне абавязкаў
чалавека перад грамадзтвам, яго ўласнай місіі
на зямлі, і місіі яго нацыі.

   Антынацыяналізм, як скрайняя праява ле-
вага кірунку, несправядлівасьць сьвету тлума-
чыць няправільнай пабудоваю грамадзтва і не-
справядлівым разьмеркаваньнем матэрыяльных
каштоўнасьцяў. Як біяматэрыялістычны рух,
антынацыяналізм гатовы дзеля “добрых наме-
раў” на хоць якія экспэрымэнты з грамадзтвам.
Прыкладам, размываньне нацыяў, ці прыдум-
ваньне новых, адарваных ад рэлігіі і нацыяналь-
ных традыцыяў, “каштоўнасьцяў”. Гэта, у вын-
іку, вядзе да пабудовы аморфнага спажывецка-
га грамадзтва, арыентаванага на вечнае змагань-
не толькі за матэрыяльны дабрабыт. Такое гра-
мадзтва доўга існаваць ня можа. Дый  сам ча-
лавек, пры ўсіх яго хібах, усё ж цягнецца да
больш высокіх м араў. Да разуменьня сэнсу
жыцьця і свае місіі.

   Антынацыянальная ідэалёгія ня мае пад
сабой трывалага падмурку. Таму яна мусіць ха-
вацца за пустымі, але прыгожымі і вабнымі на-
зовамі, у дэмакратычных краінах падладжвац-
ца пад грамадзтва, нібы ставячы правы кожна-
га з грамадзянаў вышэй за ўсё, у тым ліку і за
правы іх уласнае нацыі. Абсурднасьць такога
шляху настолькі відавочная, як і крывадуш-
насьць палітыканаў, носьбітаў ідэалёгіі анты-
нацыяналізму.

   Палітыка антынацыяналізму беспэрспэк-
тыўная. Яна не дае адказу на галоўнае пытань-
не: чаму, калі ведама, што нацыянальна арыен-
таваная палітычная структура дзяржавы можа
даць свайм у народ у ўсе мажлі васьц і да
разьвіцьця і абараніць правы кожнага грамад-
зяніна, трэба шукаць новае ідэалёгіі, якая ня
можа гарантаваць нічога большага. Яна толькі
прымусіць людзтва прайсьці праз новыя трагі-
чныя выпрабаваньні, каб пасьля ўсядно вярнуц-
ца да традыцыйных каштоўнасьцяў і зразумець,
што найпрывабнейшымі зямнымі каштоўнась-
цямі застаюцца Сям’я, Бацькаўшчына і Нацыя.

       Віктар Сазонаў

ідэалёгіяпрацэсы



     Я ня су праць у жываньня варыян-
ту  “Гародня”, бо і за гэтым варыянтам
даволі вялікая традыцыя, але ў  шырокім
у жытку  му сіць быць “Горадня”. Націск
на першы склад надае назову  цьвёр-
дасьці і  моцы, назоў  наў прост вывод-
зіцца ад слова “горад”. Горадня – зап-
раў дны горад, цу доў на захаваны ў зор
беларускага места. Слова “горад” у  ста-

              І жалобна, сумна трубы
  У Гародні граюць.

     Так пісаў М.Багдановіч на матывы «Сло-
ва пра паход Ігараў»  яшчэ ў 1911 годзе. Тады
У.Караткевіч, якому нярэдка прыпісваюць  аў-
тарства слова Гародня, нават не нарадзіўся.
Адкуль гэтае слова  заляцела ў вершы паэта?
Да пяці гадоў маленькі Максім бегаў па вулі-
цах нашага гораду.  Сёньня зь ліставаньня баць-
коў паэта добра ведама, што ён бываў у  вёсцы
і гаманіў па-беларуску. Пэўна, і жывучы ў Расеі
паэт кансультаваўся з  блізкімі сваякамі.

     На жаль, з самой Гародні ня так шмат
пісьменьнікаў. І  зьявіліся яны пазнавата. Сьвед-
чаньняў, як  называўся наш горад даўней - амаль
не захавалася. Даводзіцца  зьбіраць інфармацыю
па каліву. Сёньня мне менш за ўсё хацелася б
пісаць на тэму, у якой я не магу раставіць усіх
кропак над і. Некалі  ў рамантычную пару  бе-
ларускага Адраджэньня 80-х мы ўсе гаварылі
Гародня,  гарадз енскі. У  працах М.Ткачова
можна прачытаць: Паслалі ганцоў у Гародню;
Карані радаводаў Давыда Гарадзенскага тры-
вала зьвязаны з  Гарадзеншчынай. І сёньня мяс-
цовы я выданьні, «Гістарычны   альманах»,
«Свой лад», інш., пільнуюцца гэтае традыцыі.
Ды  зьявіліся нейкія менскія мудрагелі, якія  па-
чалі вучыць, што Гародня - палянізм, і трэба
казаць Горадня.  Нешта маластраўнае было ў
новым слове, здавалася, яно «правісае»,  нена-
цісьненыя склады матляюцца ззаду, як пацучы-
ны хвост...

     Этнографы, на раду якіх можна было б
спадзявацца, даюць  вельмі скупыя зьвесткі:
«Гродна паходзіць ад Городенъ, месца  абгарод-
жанага, - пісаў некалі А.Кіркор, - аднолькава,
як у  польскай мове tyn таксама абазначае абга-
роду, адсюль Tynec,  Tenczynek і мн.інш. Адсюль
жа паходзіць Гарадзілаў ў Ашмянскім  павеце,

менны м: повету  Городенъск ого; на враде
кгродскомъ Городенъскомъ (Акты 1612). А  вось
жыхары гораду тады называліся городняне, а не
гарадзенцы, як  цяпер, прыкладам: Городъня-
нину Гладъкому бочъка соли з мыта въ  Ковне
(1488); А полочане, новгорожане, городняне,
подляшане и  мозыряне (Стрыйк.).

     Пазьнейшая палянізацыя краю  прывяла
да таго, што ў пісьмовых  крыніцах тарнуюць
адменьнік Гродна. Нават беларускія аўтары ня
надта рупіліся пра гістарычную запраўднасьць.
Гдзе ж  цяпер Беларусь? - пытаўся Ф.Багушэвіч
і адказваў. - Гдзе Гродна,  Мінск, Магілёў, Вільня.
Шмат цікавейшую форму спатыкаем у  К.Ка-
ганца, у якога Гродна - жаночага роду: Гэй, хлоп-
цы, брацьця  мае, а сыны Зямлі Беларускай, ка-
торая раскінулася ад Гродны да  места Сма-
ленску. Яшчэ арыгінальнейшае найменьне Грод-
ня маем у  мэмуарах А.Абуховіча: У гаворцы
між Магілёвам над Дняпром,  Мозырам і Грод-
няй бывае вялікая розьніца.

     Як бачым, найменьне нашага гораду ў  XIX
- XX стст. надзвычай няўстойлівае. На яго ўвесь
час цісьне некалькі т радыцыяў: беларускія
кніжная, народная, польская і расейская. У га-
зэце «Наша Ніва»  карэспандэнцыі спачатку  ты-
тулаваліся з Гродна, а  ў 1910 годзе сталі  паз-
начацца з Гродны. Адна з найбольш відных га-
радзенак, З.Верас,  і тады і пазьней, найчась-
цей карысталася афіцыйнаю формаю назову:

                    Думаю - Гродна!
                    Бачу дзедаў парог
                    і чую тупат
                    сваіх дзіцячых ног.
     Паэтка расла ў польскамоўным асяродку.

Пэўна, толькі  пазьней яна стала засвойваць
слова Горадня, на той час ужо  растыражаванае
ў заходнебеларускім друку: Мы зь сяброўкай  ус-
паміналі Горадню (Гродна), наша там жыць-

   Сучасная белару ская мова сфарма-
валася ў  пачатку  ХХ ст. менав іта тады
ў  ёй запанавалі белару скія формы на-
зоваў  мес таў, прыкладам, “Горадня” і
“Берас ьце” замест спольшчаных най-
меньняў. Назоў  “Гародня” значна пазь-
ней у вёў  у  шырокі ў жытак Караткев іч.
Але ту т в ідавочны ў плыў  афіцыйнага
“Гродна”.  Дарэчы, побач  з “Гродна”  і
“Гародняй” Караткевіч у  “Зямлі пад бе-
лымі крыламі” ў жывае дзіў ну ю прамеж-
кавую форму  “Гродня”.

   Ёсьць яшчэ і несу р’ёзны аргу мэнт.
“Гародня”  асацыюецца на слых і э ты-
малягічна з словамі “гарод” і “гародні-
на”. Гэта дае падставы для непажада-
ных жартаў.

   Ведама, спрачацца можна бясконца.
Але адзіны варыянт значна лепей. Вы-
бірайма Горадню!

Валер Кісель, гарадзенец з
Горадні

ражытнасьці значыла “ўмацаванае мес-
ца”, “замак”. Бо слова “гарадзіць” мела
значаньне “бараніць”. Таму  вельмі на-
ту ральна, што, летапісны “Горадзен”
трансфармаваўся ў  су часну ю “Горад-
ню”. Захавалася і месца націску, і пада-
бенства да “гораду ”.

   Я мярку ю,  варыянт “Гародня” зья-
в іў ся пад у плыв ам месца націску  ў
поль ск ім “Grodno”.  Я к ведама, у
польскай мове націск заў сёды падае на
перадапошні склад. У беларускай мове
націск ру хомы. То бок, мажлівы на кож-
ным складзе ў  слове і ў  вытворных  сло-
вах можа перамяшчацца дзеля мілагу ч-
насьці. Таму, нату ральна, ад “Горадні”
ў творыцца “Гарадзеншч ына” , — “га-
радзенс кі”, “гарадзенец”. Калі ж кіра-
вацца лёгікай аў тара артыкулу  ”Дык дзе
прызямліў ся Хрыстос?,” («Свой Лад,
№1»), то ад “Гародні ”трэба ў твараць
“гародзенка” , “гародзенец”.

 Ад слова “горад”!
наш горад мова

       ЯЙКА, ЗЬНЕСЕНАЕ Ў ГАБІНЭЦЕ?
вельмі многа ў розных месцах Літоўскага Па-
лесься Грудкаў,  пэўна ж адпачатку называных
Гарадкамі; Гароднікі ў Ашмянскім  павеце; Га-
радзец у Кобрынскім павеце, Гродзенскае губ.;
Гародчын  у Пружанскім.» Цікавыя сьведчаньні
можна сустрэць у Я.Арлоўскага:  «Назоў Грод-
на ці Grodno, як яго вымаўляюць палякі, Горо-
день ці  Гародня вельмі пашыраны ў геаграфіі
Заходняга краю. Імя гэтае  носіць перадусім гу-
бэрняўскі горад Гродна ці Гродно.. Адылі існуе
яшчэ горад Гародня -  Чарнігаўскае губэрні, мя-
стэчка Гарадная - Менскае Пінскага  павету, і
шмат вёсак ды сёлаў (перш-наперш Менскае гу-
бэрні), пад  тым самым назовам (прыкл., Вялі-
кае Горадна Вяляціцкае воласьці  Барысаўска-
га павету; Вышняе Горадна таго самага павету;
Горадна  Валынскае губэрні Луцкага павету).»

     Найдаўнейшы назоў, які прыточваюць усе
гісторыкі Гародні,  упершыню ўспамінаецца ў
летапісх: Посла князъ..  Всеволодка изъ Город-
на (1127 г.); Ходи Мстиславъ на  Литву.. съ Все-
володкомъ Городенскимъ (1132 г.); Городенъ
погорh  всь и церкы каменая отъ блистанія мол-
ніе и шибенія грома (1184  г.).  На сёньня ў
лінгвістаў няма нават падказкі, дзе ж стаяў
націск і як трэба  чытаць: Гарадзен ці Горад-
зен? Зрэшты, ніхто не задумваецца, што і  гэ-
тыя формы сумнеўныя, магло чытацца Горадна
ці Гародна, таксама,  як пісалася оу смольнhскь,
а чыталася у Смаленске. Але, так ці гэтак, най-
меньне гораду  было паўнагалоснае:

              Уныли голосы, пониче веселіе,
               трубы трубятъ Городеньскіи, -
     У старабеларускіх тэкстах маем назоў Го-

родно, аднак і тут незразумела, дзе ставіць
націск: Писан у Городне року, месяца и дня вы-
шописаного (Акты  1606); одеждчалъ до Город-
на на соймикъ; на месту судовомъ у  Городне
(Акты 1612). Затое прыметнік застаецца нязь-

мова

цё, працу ў гуртку, -  пісала яна ў успамінах пра
М.Багдановіча.

     М.Краўцоў, наадварот, зьвяртаецца ў вер-
шах да гістарычнага  назову Горадзен:

                    Ізноў я тут, цябе вітаю,
                    Мой родны Горадзен стары,
                    Ізноў па вуліцах лятаю
                    Да самай позьняе пары...
     А наймаладзейшая зь іх, З.Бандарына,

ужывае форму Гродня,  зьбеларушаны варыянт
польскага назову:

                    Там любая Гродня
                         і Нёман, і бор...
                    Там чорныя хмары
                         ахуталі ранак...
     Затое падзагаловак яе апавяданьня мае

традыцы йнае  паўнагалоснае
агучваньне: З жыцьця сялян Га-
радзеншчыны на Сібіры.

      Каб разабрацца ў праблеме,
я зьвярнуўся да старых  жыхароў
гораду. На пытаньне, як называлі
наш горад даўней і які прыметнік
утвараўся ад найменьня, мне далі
досыць адназначныя адказы. Ге-
оргі Тарасевіч, архітэктар, м.нар.
Мастоўскі р-н, в.Пілкі (каля Гуд-
зевіч): Пры мне ў трыццатыя
гады  ўжо казалі «Гродно», а от
старыя людзі яшчэ гаварылі «Го-
радна». А  прыметнік... ня помню,
можа - «гарадзенскі». Апанас
Цыхун, паэт,  настаўнік, м.нар. Га-
радзенскі р-н, в.Індура: Мой тат-
ка казаў:  «Паедзем да Горадна.»
А прыметнік уж ывалі «гарад-
зенскі». Такую  самую форму тарнуе і былы ды-
рэктар Віленскае гімназіі  М.Анцукевіч, камэн-
туючы «Слова» (пры перакладзе ў двукосьсях
захоўваю расейскую транскрыпцыю арыгіналу):
Тут «Городно» на  Нёмане, дзедзіна полацкіх
князёў. Між іншым, даўгусенькія трубы з  дрэ-
вавай кары перахаваліся ў літоўцаў да нашых
дзён.

     Форма Гародня і прыметнік, зноў жа, га-
радзенскі найчасьцей  сустракаюцца ў пісьмень-
нікаў: Трубы ў Гародні смутна запелі (Я.Купа-
ла); Трубы трубяць гарадзенскія  (Я.Купала); У
Гародні перад вайной было 66.000 жыхароў
(У.Жылка); Віленская, Гарадзенская губэрні
(У.Жылка). Найбольшы  разнабой можна на-
зіраць у В.Ластоўскага. Спачатку ён пільнуец-
ца спаланізаванае  формы: Баторы.. памёр у
Гродне (1910 г.); Здарылася мне пабываць  у
розных канцох Гродзеншчыны (1912 г.). Пазь-
ней - у залежнасьці ад жанру,  у вершы: На Ка-
ложы ў Горадні  (1923 г.); у слоўніку (1924 г.):
Гродзенск.(403); Гродз.(80); у  гістарычных пра-
цах пра даўніну: Засяляюць беларусы.. Сма-
ленск,  Магілёў, Менск, Горадна (1925 г.); і - пра
сучаснасьць: Польшча  захапіла Заходнюю Бе-
ларусь з гарадамі: Гродна, Навагрудак (1925  г.).

     Хто ж і калі ў сучасным друку стаў ужы-
ваць форму Горадня?  Падобна, што Ян Стан-
кевіч, напісаўшы ў 1918 годзе ў газэту  «Гоман»
нататку, дзе было сказана: Чужынцы (палякі і
расейцы)  перакручаваюць назовы нашых мест
на свой лад, зацямняючы гэтым  значэньне са-
мага слова, дык і чуваць нярэдка гэткія дзіўныя
з  вуснаў беларуса словы, як: Гродна, замест
Горадня, як гэта старое  беларускае места зва-
лося з XIII веку і як цяпер завуць яго жыхары
Горадненскага, Сакольскага і Беластоцкага па-
ветаў. Усё паказвае  на тое, што Я.Станкевіч
«зьляпіў» з двух паралельных адменьнікаў  Го-

радна і Гародня адзін «найлепшы», у якім і
суфікс добры, і  гучаньне паўнагалоснае, і націск
ня «польскі». А прыметнік  гарадзенскі, ён пе-
рарабіў на горадненскі. Нават горад на  Чарні-
гаўшчыне, што заўжды называўся Гародня, пе-
рахрысьціў на свой  лад: Да беларускае мовы
Горадненскага пав. Чарнігаўшчыны. Яго  ма-
дэрнізацыя зьбіла з толку ўсю заходнебеларус-
кую грамадзкасьць і  дадала яшчэ больш блы-
таніны, нават у пісаньне прыметнікаў,  прыкла-
дам: Ваўкавыскага павету Горадзенскай губэрні
(М.Гарэцкі).

     Цікава, што сам Я.Станкевіч у працы 1944
году, на  гістарычную тэму, піша ўжо Горадзен.
А ў яго фундамэнтальным   «Бел аруск а-
расійскім (Вялікалітоўска-расійскім) слоўніку»,

што  выдадзены ў 1990 годзе, ёсьць слова Га-
родня як “павятовы горад на  Чарнігаўшчыне”,
але няма ні Горадзен, ні Горадня, ні Горадна.
Падобна, што пазьней Я.Станкевіч зь нейкае
прычыны засумняваўся ў  сваёй прапанове і
чарнігаўскую Гародню зноў стаў называць  тра-
дыцыйна, а перад найменьнем нашага гораду
наагул спыніўся ў  разгубленасьці. І невыпад-
кова.

     Рэч у тым, што ўсе беларускія назоўнікі з
фармантам -ня  зводзяцца да двух акцэнтна-сэ-
мантычных архетыпаў:

     1) Націск на другім складзе ад канца, абаз-
начаюць часьцей за  ўсё месца, прытым закры-
тае: а) двухскладовыя - зборня, сушня,  спальня,
пральня, мяльня, студня, стайня, бойня, пчоль-
ня, кветня,  хлебня; б) трохскладовыя - варыў-
ня, лядоўня, паверхня, яечня,  канюшня, багаж-
ня, вазоўня, крухмальня, вартоўня; сявальня,
капальня, купальня, вітальня, чытальня, цагель-
ня, цырульня,  сушыльня; кнігарня, такарня, сяч-
карня, пякарня, майстэрня,  кавярня, смаляр-
ня; в) чатырохскладовыя - саляварня, курасад-
ня,  пахавальня. Мажліва, яны этымалягічна
зьвязаныя з прыметнікамі і  гістарычна прымы-
каюць да польскае мовы. Праціўляюцца назоў-
нікам,  якія абазначаюць месца адкрытае: га-
радзішча, радовішча,  гледзешча, бытнішча.

     2) Націск на першым складзе ад канца,
абазначаюць нешта  зборнае, вельмі часта дзе-
яньне, з адмоўным адценьнем  хаатычнасьці: а)
рэчы - парахня, пяцярня, шафярня, салдатня,
афіцарня, сабачня, камарня; б) дзеяньні - бяг-
ня, хадня, калатня,  крутня, замятня, брахня,
гульня, крыкня, пітня, малатня,  балбатня,
жартаўня, калатня, дзяльня, мітусьня, трас-
катня.  Мажліва, яны этымалягічна зьвязаныя
зь дзеясловамі і гістарычна  прымыкаюць да ра-
сейскае мовы. Праціўляюцца іншым назоўнікам

моватрадыцыя
дзеяньня: а) архаічным - сяўба, гульба, гудзьба,
сварба; б)  рэгулярным - казаньне, важэньне,
намаўляньне, кіненьне; в)  рытуальным - уходз-
іны, адведзіны, дасьледзіны; г) непаважлівым -
беганіна, цяганіна, блытаніна.

     Мне няведама ніводнае беларускае слова
на -ня, у якім бы  націск падаў на іншы склад
апрача апошняга або перадапошняга. А  вось
фармант -на дапускае якое заўгодна месца на-
ціску. Такім  парадкам, загадка найменьня ля-
жыць не ў фанэтыцы, а ў  словаўтварэньні. Най-
меньні гарадоў адносяцца зазвычай да першага
архетыпу, таму выбар дамэтна рабіць толькі
паміж  Горадна і Гародня. Першы зь іх ужыва-
ны яшчэ ў пачатку  XX стагоддзя, у пару Вялі-
кага княства ды Рэчы Паспалітай і, можа  быць,

у летапіснае верам’е. Другі мог
зьявіцца ў народнай мове  павод-
ле аналёгіі з традыцыйна бела-
рускі мі  назовам і паселі шчаў:
Вільня, Наваельня, Рудня. Дарэчы,
суфіксы  могуць «плаўна пераця-
каць» з аднога ў іншы, прыкладам:
ровень -  роўня - раўня. Варта так-
сама ўспом ні ць, што ў Вора-
наўскім раёне  ёсьць вёска з два-
якім назовам: Гародна/Гародня.

     А польская мова тут ні пры
чым, калі не лічыць таго, што для
польскае мовы характэрныя сло-
вы на -nia, аднак параўнайма  най-
меньні гарадоў: польскія Wilno,
Grodno і беларускія Вільня,  Га-
родня. Слова Гародня магло так-
сама ўзьнікнуць у выніку  пасту-
повае беларусізацыі польскае фор-

мы: Гродна (яно) - Гродна  (яна) - Гродня - Га-
родня. Магло зьявіцца праз мастацкую  літара-
туру ў выніку пераносу нозову чарнігаўскае
Гародні на  тутэйшае Горадна. Але, так ці гэ-
так, імя Гародня сыстэмнае для  беларускае
мовы. Невыпадкова яно гэтак стыхійна ўлілося
ў  маўленьне. Наконт жа найменьня Горадня ад
некаторых беларусаў мне  даводзілася чуць:
«Нейкае яно небеларускае.» І гэта запраўды так.
Як відаць з прыточаных вышэй прыкладаў, Го-
радня - яйка, зьнесенае  ў габінэце.

     Ня варта забывацца: кожная адзінка ўтво-
раная супраць  патрабаваньняў мовы як сыстэ-
мы, нібы кампутарны вірус,  разбуральна ўплы-
вае на сл оваўт варэньне, на нашую моўную
інтуіцыю.  Успомніма, пры ўсім нашым  піетэ-
це  да Я.Станкевіча, ці не за гэткія «горадні»
У.Жылка назваў яго  «шашалем беларускае
мовы»?

     Пад канец хацелася б зацеміць «Гарадзен-
цу з Горадні», што,  як сымболіка не выбіраец-
ца на рэфэрэндуме, так і найменьне гораду  не
выбіраецца паводле прыцыпу «Выбірайма Го-
радню! ». Дарэчы, энэргічнасьц ь («цьвёр-
дасьць»), як ведама зь вершазнаўства, словам
надаюць не пачатковыя, а канцавыя  націскі. А
што датыкае іх месца ў слове, дык націск - не
ануча на  плоце і не казіны хвост, што могуць
матляцца туды-сюды, дзеля  нейкае абстракт-
нае «мілагучнасьці». Беларускі націск не  фікса-
ваны, але гэта ня значыць, што ён ня мае зако-
наў. Законы  гэтыя няўхільнейшыя, чым можа
падацца на першы пагляд, і кажуць нам пільна-
вацца слова Гародня.

Юры Пацюпа
      Пры нагодзе выказваю падзяку спсп.

А.Госьцеву, А.Пяткевіу,   А.Талерчыку, Г.Тара-
севічу, А.Цыхуну за каштоўныя парады да  на-
пісаньня гэтага артыкулу.



   Органы тэрытарыяльнага
грамадзкага самакіраваньня
    Важным элемэнтам сыстэмы самакіра-

ваньня ёсьць органы тэрытарыяльнага грамад-
зкага самакіраваньня (ОТГС). Патэнцыял гэ-
тых фармаваньняў не задзеяны напоўніцу. Та-
кое становішча шмат у  чым склалася ад няс-
тачы яснага разуменьня іх палітычна-праў на-
га статусу.

   У ранейшыя гады дэкляравалася шчыль-
ная лучнасьць мясцовых органаў дзяржаўнае
ўлады і кіраваньня з фармаваньнямі паводле
месца жыхарства. Заразом роля гэтых орга-
наў бачылася не ў самастойным разьвязаньні
кіроўных заданьняў, а ў памаганьні дзяржаў-
ным органам. Гэтыя грамадзкія інстытуты раз-
глядаліся як формы арганізацыйна масавай ра-
боты саветаў і функцыянавалі пад беспасярэд-
няю зьверхнасьцю выканаўчых камітэтаў. Вы-
канкамы склікалі сходы грамадзян. Такое пра-
ва для самых жыхароў не абумаўлялася. Яны
маглі толькі зьвярнуцца ў выканкам з старань-
нем аб іх правядзеньні. Разам з тым лічылася,
што формы грамадзкай самадзейнасьці ёсьць
самастойнымі інстытутамі дэмакратыі.

   Нельга не прызнаць, што гэтыя органы
чынілі пэўную работу ў пытаньнях парадка-
ваньня і санітарнага стану  населеных пунк-
таў, палепшаньня работы прадпрыемстваў
гандлю і грамадзкага харчаваньня, арганіза-
цыі вольнага часу насельніцтва і г. д. Маючы
вялікія фінансавыя мажлівасьці, шырэйшыя
правы, гарантыі, яны маглі дзеіць больш плён-
на нават у тых у мовах. Пераход да іх новае
якасьці мусіў стаць мэтаю Закону аб мясцо-
вым самакіраваньні, які забясьпечыў бы зап-
раўды сыстэмны падыход да дэмакратычнае
арганізацыі кіраваньня на месцах. Грамадзкім
фармаваньням патрэбен быў новы палітычна-
праў ны статус. У выніку да іх стаў  ужывацца
тэрмін “тэрытарыяльнае грамадзкае самакіра-
ваньне”. Перадусім ён падкрэсьлівае большую
ступень самастойнасьці ў  арганізацыі і дзей-
насьці гэтых органаў. Гэты тэрмін кажа пра
ліквідацыю дзяржаўнае “манаполіі” на разьвя-
заньне пытаньняў аб праводжаньні сходаў, вы-
біраньні грамадзкіх камітэтаў. Ў адпавед-
насьці з арт. 29 Закону “Аб мясцовым кіра-
ваньні і самакіраваньні” пад тэрытарыяльным
грамадзкім самакіраваньнем разумеецца сама-
арганізацыя грамадзян на дабраахвотнай ас-
нове паводле месца жыхарства на частцы тэ-
рыторыі адміністрацыйна тэрытарыяльнай
адзінкі (тэрыторыяў  мікрараёнаў, жыльлёвых
комплексаў, кварталаў, вуліц, двароў, пасёлкаў
і г. д.) для самастойнага і пад сваю адказнасьць
ужыцьцяў леньня ўласных ініцыятыў  у  пы-
таньнях мясцовага значаньня беспасярэдне на-
сельніцтвам ці праз ствараныя імі органы тэ-
рытарыяльнага грамадзкага самакіраваньня
(аднаасобныя альбо ў формах саветаў, камі-

Канцэпцыя разьвіцьця асноў мясцовага
кіраваньня і самакіраваньня ў Рэспубліцы

Беларусь
(укладзеная экспэртамі “Фонду імя Льва Сапегі)

тэтаў і іншых формах).
Закон ужо ня кажа аб кіраў ніцтве гра-

мадзкім самакіраваньнем з боку Саветаў (вы-
канкамаў) як агульнай аснове іх дачыненьняў.
Аднак рэдакцыя Закону  ад 10 студзеня 2000
году замацоўвае настанову, што на адпавед-
най частцы адміністрацыйна тэрытарыяльнай
адзінкі створаны толькі адзін орган тэрыта-
рыяльнага грамадзкага самакіраваньня, што
на нашую думку  недастаткова, і тое, што орган
тэрытарыяльнага грамадзкага самакіраваньня
можа надзяляцца правамі юрыдычнае асобы,
будучы пад тое некамэрцыйнай арганізацыяй.
Ён справаздачны ў сваёй дзейнасьці сходу, які
яго заснаваў, і адпаведнаму савету.

   Тэрытарыяльнае грамадзкае самакіра-
ваньне нельга разглядаць як інстытут, месца
якога вылучна па-за ў ладаю. Комплекс сацы-
яльных фу нкцыяў (эканамічну ю, культурна-
выхавальну ю, экалягічную ды інш.) ён мусіць
і можа пасьпяхова выконваць ня толькі на пад-
ставе дабраахвотнае самаарганізацыі людзей
“паводле інтарэсаў ”, але і выконваючы част-
ку публічна ўладных заданьняў, як орган мяс-
цовае ўлады. У гэтым зьвязку  “грамадзкае” не
пав інна праціўляцца “дзяржаўна-ўладнаму”.
Тут на першы плян выстаўляецца арганізацый-
ны фактар - шырокі ўдзел грамадзян, разнас-
тайнасьць формаў. Тэрытарыяльнае грамадз-
кае самакіраваньне трэба бачыць з гледзішча
рэалізацыі прынцыпу су бсыдыярнасьці ўла-
ды, пра які ў жо гаварылася. Улада стане
бліжэйшаю да людзей, у важлівейшаю да іх
праблемаў, рацыянальнейшаю і апэратыў ней-
шаю. Бо гэта ж будуць штодзённыя праблемы
самой улады. Адбудзецца пераразьмеркавань-
не адказнасьці ў  сыстэме тэрытарыяльнага
кіраваньня, паслабне бюракратызацыя.

    Закон “Аб мясцовым самакіраваньні” ад
самага пачатку не заклаў  патрэбнае арганіза-
цыйна праўнае асновы для паглыбленьня дэ-
цэнтралізацыі на роў ні тэрытарыяльных
мікракалектываў  (мікрараён, бу йны жылы
комплекс). У гэтым адбіўся падыход да сама-
кіраваньня, пераду сім як да самарэалізацыі
органаў дзяржаўнае ўлады, а не тэрытарыяль-
ных супольнасьцяў грамадзян. Закон паставіў
разьвіцьцё “нізавых” формаў самакіраваньня
ў поўную залежнасьць ад уважаньня мясцо-
вых органаў улады. У рамах “дзяржаў нае”
мадэлі самакіраваньня зусім лягічна было б
пэўна вызначыць для Саветаў, выканкамаў за-
даньне на стварэньне патрэбных эканамічных,
арганізацыйных, умоў дзейнасьці грамадзкіх
органаў, перадусім пры прыняцьці бюджэтных
зьмеркаваньняў, вызначэньні парадку кіра-
ваньня распараджэньня камунальнаю ўлас-
насьцю. Калі б у Беларусі была прынятая кля-
сычная канцэпцыя самакіраваньня, як тэры-
тарыяльнай публічнай карпарацыі, распрацо-
ўваўся з прыцягненьнем грамадзкасьці, спэ-
цыялістаў Статут самакіраваньня, то гэтыя пы-

таньні абязкова былі б адлюстраваныя. Аднак
Закон адходзіць ад такога разуменьня, абмя-
жоў вае адказнасьць ОТГС рамамі замацава-
нымі за імі Законам паў намоцтваў і тых, якія
могуць быць ім дадзеныя мясцовымі органамі
ўлады. Гэта значыць Закон фактычна абяртае
гэтую адказнасьць унявеч.

   Органам грамадзкага тэрытарыяльнага
самакіраваньня Законам дадзена шэсьць пра-
воў. Толькі тры зь іх ускосна лучацца з разьвяз-
ваньнем кіроў ных заданьняў. ОТГС дадзена
права выносіць на разгляд мясцовых органаў
улады прапановы па ў сіх пытаньнях мясцо-
вага значаньня і браць удзел у іх разглядзе. Гэта
стварае пэўныя мажлівасьці для абароны інта-
рэсаў жыхароў.

   На заканадаўчым роў ні гэты мэханізм не
ўрэгуляваны. Мясцовыя саветы і выканкамы
разьвязваюць гэтае пытаньне на сваё ўважань-
не. Пад тое яны выходзяць зазвычай з таго,
што ёсьць органамі дзяржаў нае ў лады, а ня
органамі тае ці іншае тэрытарыяльнае суполь-
насьці.

   Як падаецца, яшчэ больш абмежаваныя
мажлівасьці грамадзкіх органаў у  дачыненьні
з выканаўчымі органамі ўлады.

   Органы тэрытарыяльнага грамадзкага са-
макіраваньня выбіраюцца адкрытым ці тай-
ным галасаваньнем на сходах усіх жыхароў
ці ўпаўнаважаных. Калі ў сходах жыхароў ма-
юць права браць удзел асобы з 16 гадоў, то ў
склад ОТГС могу ць быць выбраныя толькі з
18 гадоў. Кандыдату ры ў  склад грамадзкіх
органаў могуць выстаўляццца самымі жыха-
рамі, мясцовымі Саветамі (выканкамамі), пра-
цоўнымі калектывамі, грамадзкімі аб’яднань-
нямі. Закон не ўстанаў ляе якіх-колечы патра-
баваньняў апрача ўзроставага, і сталага мес-
ца жыхарства да кандыдатаў.

   У Законе ня надта дакладна вызначаны
парадак перадаваньня паўнамоцтваў мясцо-
вымі саветамі і выканаўчымі органамі орга-
нам грамадзкага тэрытарыяльнага самакіра-
ваньня.

   Закон нічога ня кажа пра зьмест дамо-
вы: яго спакмень, правы і абавязкі бакоў, іх
адказнасьць за невыкананьне ці неналежнае
выкананьне ўмоў дамовы. Да таго ж, ні ў За-
коне “Аб мясцовым кіраваньні і самакіра-
ваньні”, ні ў іншых заканадаў чых актах ня
вызначаны парадак разьвязваньня спрэчак, у
зьвязку  з укладаньнем і выкананьнем дамоў.

12   прапановыпад знакам Льва

   Многім добра ведама, як складана без праб-
лем, наземным транспартам, з прачасаванай візай
трапіць празь нямецкую мяжу дахаты. Але шука-
ючы - выйсьце заўсёды знойдзеш. У Францыі
ёсьць арганізацыя АМІ (Paris, вул. Hoche-53), якая
можа дапамагчы. Праўда, дахаты паляціце сама-
лётам. Пры тых толькі акалічнасьцях, што вы ня
маеце работы, жытла і прабылі ў Францыі на
францускай візе ня менш як шэсьць
месяцаў. Здараюцца і адмовы, але ты-
сячы эмігрантаў з усяго сьвету кары-
стаюцца паслугамі АМІ. Калі вы ма-
еце памянёныя праблемы - пажадана
каб вам дапамог знаўца францускае
мовы. Расейскай мовы тут, ў АМІ,
ніхто ня ведае. Часам можна сустрэць
таго, хто валодае польскаю. Польскіх
эмігрантаў у Францыі шмат, нехта на-
ват “выбіўся ў людзі”. Можна скары-
стацца паслугамі АМІ, нават, калі вы
не былі шэсьць месяцаў у Францыі,
а спачатку былі ў іншай краіне (ад-
нак, афішаваць гэтага ня трэба).

   Францыя тут розьніцц а ад
іншых. Прыкладам, Партугалія мае
заслабую эканоміку для такой дапа-
могі. Калі там і даюць зваротны
квіток на самалёт, дык толькі на пад-
ставе прыдуманых неверагодных ле-
гендаў. Пры тым на пяць гадоў Эў-
ропа для вас будзе “на замку”. Суседу па вуліцы з
Гародні, які працаваў у Ліжбоа паркаваньнікам,
пашанцавала задарма вярнуцца дахаты. Але Эў-
ропа цяпер для яго зачыненая. Праўда, і тут “са-
юзьнікі” прыдумалі хітрыкі, пра якія з этычных
прычынаў змоўчу.

   Бальшыня “саюзьнікаў” у Парыжы жыве ў
сквотах (закіненых дамох, памяшканьнях, якія
людзі засяляюць самавольна, як з кінафільму
“Джэнтэльмэны ўдачы”). У газэце “Мetro” было
надрукавана, што толькі ў Парыжы паўтары ты-
сячы сквотаў. Пабытовыя ўмовы ў іх залежаць ад
культуры і здольнасьцяў насельнікаў. Спачатку,
дзякуючы земляком Алесю і ягонай жонцы нам з
Аляксеем (хлопцу з Казахстану) давялося жыць
на ўсходзе Парыжу. Гэта была занядбаная, ў ава-
рыйным стане, чатырохпавярховая будыніна зь
вінтавою лесьвіцай. Ў адным з пакояў абвалілася
столь, а ў другім ледзь трымалася. Восем гарад-
зенцаў, двох расейцаў з Карэліі і Краснадару, адзін
летувіс з Каўнасу жылі ў пяці пакоях на трэцім і
чацьвёртым паверхах. З гарадзенцаў былі дзьве
сямейныя пары, асобна на другім паверсе жылі
трое расейцаў.

    У двары суседняга дому жылі арабы, якія на
першым паверсе нашага будынку трымалі мясную
краму. Гарадзенцам давялося адваёўваць ў ара-
баў памяшканьні і рабіць запраўдныя лазы, каб
ні паліцыя, ні бандыты, ні прэфэктура не адса-
чылі нелегальнага пажыцьця. Бо дом ужо падля-
гаў зносу. Праз колькі тыдняў – візыт бандытаў-
“беспредельщиков” паскорыў нам шуканьне но-
вага прытулку. Непадалёк быў яшчэ адзін падоб-
ны сквот, дзе жыло каля дваццаці ўкраінцаў. Ня
ўсе тут шукалі працы, нехта займаўся крадзяжамі
з крамаў, аўта, складоў. Некаторыя зь іх былі за-

Там, дзе выгодна быць беларусам
“Свой Лад” і надалей друкуе падарожныя нататкі Алеся Кроя, які на свае вочы пабачыў

жыцьцё і побыт эмігрантаў у краінах Заходняй Эўропы. У гэтым нумары расказваем пра
няпростыя дачыненьні паміж рознымі сацыяльнымі групамі, мажлівасьці і спосабы

выжываньня эмігрантаў у Францыі.
суджаныя раней. За такія ўчынкі іх не дэпарта-
валі з Францыі, хутчэй за ўсё таму, што яны прасілі
палітычнага прытулку і ня мелі дакумэнтаў. Для
бандытаў Францыя даволі “мяккая” краіна. Дзе-
ля параўнаньня, немцы такіх хутчэй за ўсё выкі-
нулі б за каршэнь.

   А законлівым грамадзянам празь бюракра-
тыю і амаль адкрытую нянавісьць да эмігрантаў

вельмі складана атрымаць палітычны ці эканамі-
чны прытулак. Сярэдні паказьнік па Эўропе ат-
рыманьнікаў палітычнага прытулку каля 5%. У
Францыі палітэмігранты (пераважная частка зь іх
псэўдапалітэмігранты), каб атрымаць прытулак,
праходзяць некалькі стадыяў “інтэрвію”. Шмат
хто даходзяць праз 6-12 месяцаў да стадыі, калі
прэфэктура пачынае даваць сацыяльную дапамо-
гу. Запраўдных палітэмігрантаў адзінкі, эканамі-
чных – тысячы. У Партугаліі палітычнага пры-
тулку штогод просяць дзясяткі чалавек, а ў Фран-
цыі – дзесяткі тысяч. Затое ў Партугаліі вам адра-
зу дадуць інтарнат, больш за 100 эўра штомесяца
на харчаваньне і праз адін-тры месяцы - разглед-
зяць вашу справу. Хоць больш за 90 адсоткаў ат-
рымваюць адмову на даньне палітычнага прытул-
ку.

Многія ўкраінцы, ведаючы які рэжым у Бела-
русі, “косяць” у Францыі пад беларускіх паліту-
цекачоў. Заразом “кансультуюцца” з пашпартнымі
бел арусамі наконт  запраўдны х беларускіх
прозьвішчаў. Адзін зь беларусаў параіў украінцу
абраць прозьвішча “Бульба”. Гэтая гісторыя ве-
дамая далёка за Парыжам.

Калі ў вас стае грошай, то вам могуць дапамаг-
чы на месцы зрабіць патрэбныя дакумэнты аб
перасьледзе, напішуць “легенду” і дадуць пэўныя
гарантыі. Гэтым займаюцца пераважна жыды і ар-
мяне, якіх у Францыі вельмі шмат. Адзін наш зем-
лячок з Гомельскае вобласьці (немец з нацыяналь-
насьці), атрымаўшы зь сям’ёю палітычны прыту-
лак у Партугаліі, шукае цяпер людзей, каб за вял-
ікія грошы (некалькі тысячаў эўра) дапамагчы ў
атрыманьні палітычнага прытулку. Пад тое дае 100
% гарантыі. Увогуле, як кажуць у Францыі тыя
беларусы, што выправіліся на заробкі, “чым горш

у Беларусі, тым лепш нам”.
   Ў АМІ Францыі давялося пазнаёміцца з док-

тарам тэхнічных навук з Расеі, які ўходзіў у
партыю Аляксандра Лебядзя. Ён эміграваў з Ра-
сеі, як кажа, пасьля забойства генэрала. За 8 ме-
сяцаў жыцьця ў Францыі гэты доктар стаў зап-
раўдным бамжом, бо так і не знайшоў працы, а
іншы лад занятку “саюзьнікаў” (красьці, каб пра-

жыць) не прыняў. Ён прасіў ў АМІ
дапамагчы  зьехаць у хоць якую
іншую краіну з “дэмакратычнае”, як
ён казаў, Францыі. Абы толькі не ў
Расею!

   Ля станцыі мэтро “Satelet” у пар-
ку зьбіраюцца злодзеі з усяго былога
СССР. Яны могуць украсьці ўсякую
рэч з усякае крамы. А значная частка
“саюзьнікаў” карыстаюцца такімі
паслугамі, плацячы за ўкрадзенае
толькі 50 %. Да таго ж, ня трэба ча-
кац ь, як французам, сэз оннага
зьніжэньня цэнаў на тавары. Дроб-
нымі крадзяжамі з крамаў займаецца
ня менш за 80 % “саюзьнікаў” (тое
самае і ў Партугаліі). У разборкі
паміж “брыгадамі” паліцыя амаль ня
лезе. Абы не чапалі мясцовых. Калі
хлопцу з Казахстану бандыты выбілі
нажом вока, паліцыя нават не паціка-
вілася, пры якіх абставінах гэта ад-

былося. Чалавек некалькі дзён быў у шпіталі, дзе
яму зрабілі апэрацыю, але паліцыя не зрэагавала.

У Францыі даволі шмат рознага кшталту палі-
цыянтаў (амаль як у Беларусі). На дарогах, скры-
жаваньнях, асабліва ў цэнтры Парыжу, дамінуюць
паліцыянты чарнаскурыя і індусы. Неяк, пасьля
наведваньня паліцыянтамі нашага новага жытла,
з аднае жаночае сумкі зьнікла дарагая францус-
кая парфума. Зь пяці тых паліцыянтаў найактыў-
нейшы быў маленькі афрафранцуз, які і правяраў
пакой, адкуль прапалі рэчы. Паводзіўся ён, як га-
лоўны гаспадар, пры тым, што вышэйшыя чынам
французы трымаліся досыць інтэлігентна. Чарнас-
курых “саюзьнікі” ў Францыі завуць “копчёны-
ми” і ня любяць. Затое каралеваю хараства Фран-
цыі 2003 году стала дзяўчына, з Гвадэлупы, ка-
лёніі ў Карыбскім басэйне. Многія паўжартам, а
мо і сур’ёзна, кажуць, дзей наступны прэзыдэнт
Францыі будзе чарнаскурым.

   Цікава, што на цяжкіх працах (прыкладам,
у цяпліцах, дзе вельмі высокая тэмпэратура) бе-
ларусы выяўляюць большую выносьлівасьць,
чым жыхары афракантынэнту. А рацыяналіза-
тарскія прапановы маіх гарадзенскіх сяброў,
якія працавалі ў цяпліцах, проста зьдзіўлялі
арабаў-гаспадароў, якім бракавала адукацыі.
Камплексуючы, многія з такіх гаспадароў пап-
росту бяруць нахабствам. Успамінаецца, як за
часам майго навучаньня ў інтэрнацыянальным
БДУ, замежнікі з Афрыкі падаваліся мне куды
лагоднейшымі і інтэлігентнейшымі (можа таму,
што пачуваліся ў гасьцёх). У цяперашняй Фран-
цыі - сытуацыя зусім іншая. Праўда, «саюзна-
га» нахабства з апошняй эканамічнай хвалі аф-
рафранцузы пэўна што не перасягнуць.

Алесь Крой

Францыя 2003

вандроўкізамежжа

Вопыт ад апошнiх парляменцкi х выбараў
падк азваў, што неабход ная тут шырок ая
каалiцыя беларускага i праваслаўнага асярод-
дзя. Самыя складаныя размовы атрымалiся мiж
БДА а праваслаўнымi арганiзацыямi. Паўтараў-
ся вяд ом ы раней аргумент  аб
шматнацыянальнасцi праваслаўля.

Праваслаўныя арганiзацыi прапанавалi на-
звы: Выбарчы камiтэт нацыянальных меншас-
цяў, Каалiцыйны або грамадскi камiтэт  нейт-
ральная шыльда, якая не называе паасобна
нiякую м еншасць на Бел асточчыне. I т акi
камiтэт  называўся ён Каалiцыйны выбарчы
камiтэт, а аб’ядноўваў беларускiя арганiзацыi i
праваслаўныя брацтвы  фактычна узнiк, але
толькi ў горадзе Беласток. У апошнiх заселе-
ных беларусамi гмiнах, а таксама ў гарадах Гай-
наўка i Бельск Падляскi былi паклiканы ўсё ж-
такi Беларускiя выбарчыя камiтэты. У гмiне Га-
радок  Выбарчы камiтэт Беларускада дэмакра-
тычнага аб’яднання ўзначалiў вядомы мастак
Лявон Тарасэвiч, i менавiта гэты камiтэт дасяг-
нуў самы вялiкi поспех  18 з 20цi мандатаў у
гмiнную раду. Можна таксама гаварыць пра
добрыя i вельмi добрыя рэзультаты ў другiх
гмiнах, асаблiва на Гайнаўшчыне: 14 з 15цi ман-
датаў у Белавежы, 13 з 18цi ў Нарве i 14 у Ча-
ромсе. I мабыць не такi ўжо блiскучы, усё так-
сама выйгрыш у яшчэ васьмi гмiнах. У горадзе
Гайнаўка Беларускi выбарчы камiтэт здабыў
сем  мандатаў i  на ад зiн б ольш у Бельску
Падляскiм. Аднак i ў Гайнаўцы, i ў Бельску
перамаглi грамадскiя камiтэты Салiдарнасцi.

Мяркуючы паводле матэматыкi быў гэта по-
спех Беларускага выбарчага камiтэта, якi не
паўтарыўся ўжо у будучынi. Трэба аднак ска-
заць i пра спецыфiчныя ўмовы выбараў 1990га
года.

У студз енi 1990га з акончыла iснаванне
Польская аб’яднаная рабочая партыя. Яе мес-
ца зараз запоўнiла Сацыялдэмакрацыя Рэчы
Паспалiтай, аднак  запоўнiла часткова. Паколькi
раней ПАРП карысталася значнай папулярнас-
цю ў беларускiм асяродздзi, шмат беларусаў 
так сказаць  прыжылiся ў яе шарэнгах, тады
Сацыялдэмакрацыя ўяўлялася як невядомая, як
штосьцi кволае, як эфемерыда. Мабыць спра-
цоўваў i псiхалагiчны фактар  здавалася  не-
смяротная Polska Zjednoczona Partia Robotnicza,
усё ж  такi аказалася смяротнай.

Цi тады варта прыступаць да народжанае з
яе Сацыалдэмак рацы i?? Такое пы танне
стаўлялi сабе нават спрактыкаваныя, правера-
ныя польскiя таварышы. I трэба сказаць  знач-
ная частка ранейшых партыйных актывiстаў
апынулася ў шарэнгах Салiдарнасцi. Здаралiся
 паасобныя, але ўсё такi здаралiся такiя выпадкi
i з беларускай наменклятурай. Нешматлiкiя, бо
 паводл е камунi стычнай прапаганды  тая
Салiдарнасць, у пачатку васьмiдзесятых гадоў
рыхтавалася сiлай вырашыць беларускую праб-
л ем у на Бел асточчыне. З начнейшае

Выбары ў самакiраванне
27 май 1990

Беларусы Беласточчыны ў выбарах пасьля 1989 году
 “СЛ” працягвае рэтраспэктыўны агляд удзелу беларусаў Беласточчыны ў выбарах рознага

роўню ў Польшчы апошніх пятнаццаці гадоў. Упэўнены, што аналіз Міхася Андрасюка будзе
цікавы ўсім, хто цікавіцца грамадзка-палітычным жыцьцём беларусаў у блізкім замежжы. Як

заўсёды, захоўваем стыль і правапіс аўтара.

зацiк аўленне вык лiк ал а С алi дарнасць у
асяроддзi маладога пакалення беларусоў, перш
за ўсё студэнцкага.

З другога боку Салiдарнасць таксама не зма-
галася за беларускi электарат. Для яе актывiстаў,
асабл iва ты х беласт оц кi х,  б ел арускае
атаясамлiвал ася з ц арыцай Кацярынай, з
пад зеламi  першай Рэчы паспал iт ай, з
камунiзмам. Адным словам  з чужой уладай. Бо
статыстычны паляк, нават i ў пачатку дзевяно-
стых гадоў, не надта каб разбiраўся ў нацыя-
нальных нюансах Савецкага Саюза. Усё што за
ўсходняй мяжой успрымаў як расейскае.

Такiм чынам прыйшлося беларуская намен-
клятуры сямiдзесятых i васьмiдзесятых гадоў
сачыць за новым прыпынiшчам. Беларускi вы-
барчы камiтэт  мабыць i не зусiм для гэтай на-
менклятуры зразумелы  з увагi хаця б на ярка
паст аўленае нацы янал ьнае пыт анне  у
крызiсных умовах паказаўся ўсётакi як самая
лепшая прыстань. Пазваляў астацца пры ўлад-
зе. Адначасова, шматколькасная прысутнасць
старой наменклятуры ў шарэнгах камi тэта,
мела некарысны ўплыў на функцыянаванне
партыi  Беларускага дэмакратычнага аб’яднан-
ня. Асаблiва  не спрыяла ажыццяўленню гас-
падарчай i эканамiчнай праграмы. Як прыклад
можна назваць тут прапанову паклiкаць Саюз
гмiнаў Усходняй Беласточчыны. Думка ў дзе-
вяностым годзе нестандартная. Яе мэта  суполь-
нае накоплiванне капiталу, прыкладова  для
iнвестыцыяў у перапрацоўку сельскагаспадар-
чых прадуктаў. У нейкiм сэнсе  фiзiчнае ажыц-
цяўленне iдэi самакiравання. Аднак мясцовыя
ўлады  т ак сказаць  старыяновы я войты,
паставiлiся да прапановаў БДА непрыхiльна.

Бо  не стаялi за гэтымi прапановамi нiякiя
д зяржаўны я ст рукт уры, а т рады цы я
сам ак iравання, самаад казнасцi ,
самазаклапотанасцi за сваю Маленькую Айчы-
ну  нiхто пра такое ў дзевяностым годзе не чуў-
не ведаў.

Увосень 1990га адбылiся ў Польшчы такса-
ма i прэзiдэнцкiя выбары. Беларускi выбарчы
камiтэт якраз да гэтых выбараў не мае нiякага
дачынення, але варта аб iх некалькi слоў ска-
заць. Менавiта тады аб’явiлiся некаторыя
сiмптомы, якiя вызначылi напрамак у якiм
накiруюцца беларускiя палiтычныя сiмпатыi. У
краiне разгараўся якраз гаспадарчы крызiс,
з’явiлася значная, а раней зусiм невядомая ка-
тэгорыя грамадзян  беспрацоўныя. У меркаван-
нях беларусаў Беласт оччы ны , менавi та
Салiдарнасць называл ася вiноўнiкам такое
сi туац ыi . Гэт а ж яна б ыл а iнi цы ят арам
пал iт ычны х зм енаў, а праграмна
атаясам лiвалася з i дэал амi Другой Рэчы
Паспалiтай. Мабыць беларусам Беласточчыны,
асаблiва старэйшаму пакаленню, такiя змены
паказвал iся як  вяртанне ў даваенную
мiнуўшчыну, калi становiшча гэтай нацыяналь-
най меншасцi фактычна было вельмi склада-
нае. I такiя меркаваннi адлюстравалiся такса-
ма ў рэзультатах прэзiдэнцкiх выбараў. Увосень
1990га год а ўз ышла з орка Владз iм ежа
Цiмашэвiча. Мяркуючы паводле прозвiшча, бе-
ларускае, асаблiва вясковае грамадзтва ўспры-
мала яго як свайго чалавека, якi хiтра, дзеля
большай скутэчнасцi прыкiдваецца палякам.
Сам Цiмашэвiч памылку не выпраўляў. Другi
фактар, што працаваў у карысць Цiмашэвiча 
ягоная бi яграф iя, тажсамасць з  ранейшай
сiстэмай. Запiсанай у памяцi як сiстэма грамад-
скага авансу. Владзiмеж Цiмашэвiч  кандыдат
посткамунiстаў, правалiўся ў першым туры вы-
бараў. У другiм туры беларускi электарат, абы
не галасаваць за Леха Валэнсу i Салiдарнасць,
оптам аддаў свае галасы Стану Тымiнскаму 
кандыдату аднiкуль, як назвалi яго масмэдыi.
Беларуская маладая iнтэлiгэнцыя ў першым
туры галасавала за Тадэвуша Мазавецкага  пер-
шага некам унiст ычнага прэм ’ермi нiстра.

беласточчына сумежжа

(працяг будзе)

На сэмінары беларускіх студэнтаў



15край, ты мой крайабшар

      Як заўжды, найперш зьвернем у вагу  на найцікавейшыя куль-
тавыя пабудовы рэгіёну. У канфэсійным пляне ў раёне пераважа-
юць рымска-каталіцкія касьцёлы. Сярод іх вылучаюцца касьцёлы
Сьв . Тадэву ша ў Вішневе (1811 г.), Троіцкі ў Войстаме (1911 г.,
на месцы храму  ХV ст., які ў  16 ст. быў  кальвінскім зборам),
Троіцкі ў Данюшаве (1809, на месцы храму  1621 г.), касьцёл Сьв.
Міхала Арханёла ў  Смаргонях (у  сяр. XVI ст. быў  кальвінскім
зборам, пабудаваны на сродкі ў ладаньніка гораду Хрыстафора Зя-
новіча); касьцёл Маці Божай Ру жанцовай у  Солах (1926-34 гг., на
месцы ранейшага драў лянага храму ), капліца ў  вёсцы Алянец
(XIX ст.). А ў  Жодзішках існаваў  езу іцкі калегіюм (пабу даваны ў
1757-66 гг.).

 Смаргоньшчына дала Белару сі цэлую плеяду белару скіх ка-
таліцкіх сьвятароў. Гэта Адам Станкев іч (з Арлянятаў), Антон
Ляшчэв іч (з Абрамаўшчыны), Ян Ку рчэў скі (з Данюшава), Адам

Лісоў скі (з Карандаў), Андрэй Цікота (з Плавушкі, што пад Жод-
зішкамі), Віктар Шу товіч (з Шутовічаў).

   Найдаўнейшыя праваслаўныя цэрквы, якія ёсьць зараз, буда-
валіся ў 19 ст. Прыкладам, цэрквы ў  Выгалянентах, Вялікіх Шы-
лавічах, Кеўлах, Крэве, Міхневічах. Велічны ўніяцкі храм быў
у Суцькаве. Нават рэшткі царквы колішняга базыльянскага кляш-
тару XVIII cт. у ражваюць таго, хто едзе па дарозе з Ашмянаў  на
Смаргоньшчыну. Яшчэ адныя ру іны сустракаюць падарожніка ў
Крэве, дзе калісь стаяў магутны замак XIV ст. Нягледзячы на істот-
ныя разбу рэньні сьценаў  і дзьвюх вежаў, адбудова замку цалком
рэальная справа. Такое сьцьверджаньне гру нтуецца на цэласьці

магу тных падму ркаў і на летув іскім прыкладзе адбу довы замку  ў
Медніках (цяпер Медынінкай).

   Але запраў дны духовы ў здым можа сустрэць белару скага па-
дарожніка ў  Кушлянах, дзе ёсьць дом-музэй Францішка Багушэв -
іча. Ту т Мацей Бурачок жыў з 1898 году  да сьмерці. Непадалёк
гэтак званая алея паў станцаў і памятны камень на гонар вялікага
паэта. Паблізу сядзібы Багушэв іча былі сядзібныя паркі у дзельн-
ікаў  паў станьня 1863 году Маркоў скага і Ясев іча.

   Яшчэ адна вылу чная старонка мясцовай  сьвецкай архітэкту-
ры - сядзіба ў Залесьсі. Мясьціна ведамая з XVI ст. як фальварак
Дзербы, у  XVIII-XX cтст. была ў уласнасьці Агінскіх. Міхалу  Кле-
афасу, дыплямату і аднаму  з кіраўнікоў паўстаньня 1794 году, За-

лесьсе перайшло ў спадчыну  ад дзядзькі, маладэчнаўскага графа
Францішка Ксавэры Агінскага. Ту т славу ты кампазытар жыў  ста-
ла з 1802 па 1806 гг., да 1822 часта бываў, тут і напісаў знакаміты
палянэз “Разьвітаньне з Радзімай”. Зь менш ведамых шырокаму
колу  мясьцінаў  варта ўспомніць яшчэ Дабраўляны, дзе Адам
Гюнтар (ён быў  жанаты з артысткаю Аляксандраю Тызэнгаўз -
сястрою ў ладаньніка Пастаўскага му зэю Канстанціна Тызэнгаў -
за), які ў  1830-ых стварыў у ласны му зэй, дзе была калекцыя зброі
і аму ніцыі XIII-XIX cтст. Пасьля сьмерці Гюнтара ў  1854 г. боль-
шая частка экспанатаў трапіла ў  Варшаву. У Дабраў лянах жыла і
дачка Гюнтара - Габрыэля Альбіна Пу зына, беларуская паэтка і
мэмуарыстка.

Падрыхтаваў Уладзімер Хільмановіч, фота аўтара

Касьцёл у Солах

Сядзіба ў КушлянахСядзіба ў Кушлянах

Былы кальвінскі збор у Смаргонях

Руіны кляштару ў СуцькавеРуіны кляштару ў Суцькаве

Смаргоньшчына. Край дзівосных краявідаў і узьнёслых велічных храмаў. Край, дзе і сёньня,
нягледзячы на разбурэньні сусьветных войнаў і злачынствы камуністычнага рэжыму, жыве

беларушчына. Зямля, дзе была падпісана Крэўская ўнія, існавала радзівілаўская
“Смаргоньская акадэмія”, нарадзіліся Адам Станкевіч і Андрэй Цікота, жылі, тварылі
Міхал Клеафас Агінскі і Францішак Багушэвіч, сотні менш ведамых, але яркіх асобаў.

Смаргоньшчына. Край дзівосных краявідаў і ўзьнёслых велічных храмаў. Край, дзе і сёньня,
нягледзячы на разбурэньні сусьветных войнаў і злачынствы камуністычнага рэжыму, жыве

беларушчына. Зямля, дзе была падпісаная Крэўская унія, існавала радзівілаўская
“Смаргоньская акадэмія”, нарадзіліся Адам Станкевіч і Андрэй Цікота, жылі, тварылі
Міхал Клеафас Агінскі і Францішак Багушэвіч, сотні менш ведамых, але яркіх асобаў.

Гарадзенскае піва і НКВД
Адразу пасьля вызваленьня Га-

родні ад немцаў супрацоўнікі савецкіх
карных органаў упадабалі хадзіць піць
піва на халяву на гарадзенскі піўзавод.
Дырэктар піўзаводу Прус мусіў пісаць
ў абкам партыі спэцдакладную, у якой
скардзіўся, што піўзавод “насыщен со-
трудниками НКВД и НКГБ, которые
без разрешения на право входа на тер-
риторию завода занимались система-
тической выпивкой пива бесплатно в
лагерном подвале, где находится гото-
вая продукция”.

Аднак пасьля забароны наведвань-
ня заводу туды ўсёроўна працягваў
хадзіць супрацоўнік НКВД Ахнякоў,
пагражаў ахове заводу, прагнучы “по-
лучить удовольствие бесплатно”. А
дзеля таго, каб скампрамэтаваць ды-
рэктара, падбухторваў супраць яго ра-
бочых, казаў, хай тыя нічога не баяц-
ца, “расконспирировал свою агентур-
ную сеть». Урэшце агенты перасталі
падпарадкоўвацца адміністрацыі заво-
ду, пісаў у спэцдакладной дырэктар
піўзаводу.

Мінула 60 гадоў. А што зьмянілася?
/Дзяржаўны архіў грамадзкіх аб’яднаньняў

Гарадзенскай вобласьці, ф.1, в.1, с.31, а.2/

Балбатун – за калгас. Бабы -
супраць

У вёсцы Стрыжаняты Івейскага ра-
ёну ўвосень 1949 году быў створаны
калгас зь 18-ці гаспадарак. Аднак кал-
гасьнікі на сяўбу не выходзілі, а на гра-
мадзкія працы зьяўляўся ўсяго адзін
работнік. Як на сьмех звалі яго Антон
БАЛБАТУН. 10 жніўня 1950 году жан-
чыны-калгасьніцы прыйшлі ў хату
старшыні і разарвалі ў шматкі ўсю кал-
гасную дакумэнтацыю. Усё гэта было
названа “масавымі непарадкамі”.

Падобныя выпадкі ў тыя часы мелі
агульны назоў “бабскія бунты”. Прык-

Байкі з архіваў
ладам, у вёсцы Астова Шчучынскага
раёну мясцовыя кабеты ў 1951 годзе
пратэставалі супраць абагульненьня
азімых пасеваў. Пратэст расцанілі як
арганізаваны антыдзяржаўны выступ,
бо жанчыны нібыта «вооружились мо-
тыгами» і пагражалі прадстаўніком
улады.

/Нацыянальны архіў Рэспублікі Беларусь,
ф.188, в.3, с.146, а.5; Дзяржаўны архіў Гарад-
зенскай вобласьці, ф.1106, в.1, с.32, а.295/

«Органы» проста так не
арыштоўвалі…

Народны суд Амсціслаўскага раёну
Магілёўскае вобласьці засудзіў да зьня-
воленьня ў 1949 годзе мясцовую кал-
гасьніцу за «неправильную эксплуата-
цию» кабылы Сіротка. Папярэдняе
сьледзтва і суд высьветлілі, што няпра-
вільная эксплюатацыя Сіроткі прывяла
да аборту і гібелі яе жарабя. А раз тады
кабыла была асноўным сродкам сельс-
кагаспадарчае вытворчасьці, дык за
шкоду ёй належала суровая кара. Праз
два месяцы пасьля вынясеньня прысу-
ду кабыла Сіротка ажарабілася. Пра
гэты выпадак стала ведама нават у ЦК
ВКП(б). Калгасьніцу выпусьцілі на
волю.

Даходзіла да кур’ёзаў і іншага кштал-
ту. Так, суд Наваградзкага раёну ў 1951
годзе пастанавіў наступнае: альбо спаг-
наць зь вінаватага трохразовы кошт ска-
налае кабылы, альбо «восстановить ло-
шадь в натуре». Гэта што, загад ажывіць
кабылу? Як той казаў, містыка дый год-
зе.

/Нацыянальны архіў Рэспублікі Беларусь,
ф.188, в.3, с.84, а.9; ф.188, в.3, с.140, а.7/

Экстрасэнсы зь
дзяржбясьпекі

Савецкі НКВД прыцягваў да адказ-
насьці людзей за “непавагу да партрэ-
таў правадыроў краіны”. Як можна не
паважаць партрэт? У дэпо Поразава

Ваўкавыскага раёну Казюк “издевался
над портретом одного из руководите-
лей», за што быў асужданы на 10 гадоў
лягераў. Але ж з партрэту нельга зьдзе-
кавацца, бо партрэт – рэч неадушаўлё-
ная. Мабыць, НКВД лічыў, быццам
партрэт савецкага кіраўніка мае нейкую
містычную сьведамасьць, а значыць, і
душу.

Паводле НКВД, партрэт правадыра
мусіў мець і цела. Іначай, як магла б спа-
дарыня Юнг “дважды надругаться над
портретами вождей Советского Союза,
которые были помещены в советских
газетах”? І хто пасьля скажа, нібы ўсё
гэта – забабоны?

/Дзяржаўны архіў Гарадзенскай вобласьці,
ф.1106, в.1, с.25, а.63; ф.1106, в.1, с.47, а.9/

Падрыхтываў Сяргей Самасей

гумаржыцьцёвыя гісторыі


